
Inngangsorð 
 

Það þarf ekki að fjölyrða um allar þær bæjarhátíðir sem rutt hafa sér til rúms á undanförnum 

árum og áratugum. Hátíðin hamingjudagar á Hólmavík er fremur ung hátíð á landvísu, en 

formlegur undirbúningur fyrstu hátíðarinnar hófst með bréfi Menningarmálanefndar 

þáverandi Hólmavíkurhrepps til sveitarstjórnar í marsbyrjun 2005. Þrátt fyrir veru mína í 

þeirri nefnd frá upphafi leyfi ég mér að segja að það var stórhuga fólks sem réðist í að halda 

þessa fyrstu Hamingjudaga og eftir að henni hafði verið komið á legg varð ekki aftur snúið. 

Enda vitum við sem búum á Ströndum að allt sem einu sinni tekst vel upp á svæðinu er þá og 

þegar orðið að hefð. 

Bjarni Ómar Haraldsson var ráðinn framkvæmdastjóri fyrstu hátíðarinnar og gengdi 

því starfi þrjú ár samfleytt. Árið 2008 var Brynja Bjarnfjörð framkvæmdastjóri og nú og í 

fyrra undirrituð, Kristín Sigurrós Einarsdóttir.  

Sem fyrr var markmið Hamingjudaganna í ár að efla ferðaþjónustu á svæðinu, veita 

fjölbreytni og gleði í mannlífið, styrkja samkennd og umhverfisvitund íbúa og vinnustaða og 

efla ímynd sveitarfélagsins og jafnframt Stranda og Vestfjarða í heild. Þá var áherslan á 

fjölskylduvæna hátíð áfram í heiðri höfð og reynt að höfða til fjölskyldufólks með dagskránni. 

Reynt var að efla þátttöku hins almenna íbúa í undirbúningnum og beita aðferðum 

íbúalýðsræðis til að skapa hátíð sem menn væru samtaka og samhuga um. 

Að þessu sinni voru Hamingjudagar haldnir dagana 1.-4. júlí, á sama tíma og í fyrra en 

viku seinna en fyrri hátíðir. Var sú ákvörðum tekin á fundi Menningarmálanefndar veturinn 

2008-2009, eftir að nefndin hafði velt upp kostum og göllum fyrri dagsetningar. Í þessari 

skýrslu er farið yfir meginatriði er snúa að undirbúningi, framkvæmd og uppgjöri 

hátíðarinnar. Hún er byggð á gögnum sem framkvæmdastjóri hefur safnað saman frá fyrri 

árum og við undirbúninginn í ár og síðasta ár, og fylgja sum þessara gagna með sem 

fylgiskjöl, ef vera kynni að varðveisla þeirra gæti auðveldað næsta framkvæmdastjóra 

undirbúning. Sem fyrr hefur verið reynt að rýna í hvar vel tókst til og hvað mætti betur fara. 

Skýrslan skiptist í nokkra meginkafla. Kafli 1 er snýr að verkefninu sjálfu, í kafla 2 er 

fjallað um verkefnahópinn og þá sem komu að hátíðinni með beinum eða óbeinum hætti. 

Þriðji kafli fjallar svo um þær áætlanir sem gerðar voru varðandi framkvæmd, öryggismál, 

tímaáætlum og slíkt. Síðustu þrír kaflarnir eru svo matskaflar og þar sem reynt er að gera 

grein fyrir hvernig til tókst. Fylgir þessa kaflaskipting að mestu fyrri skýrslum um hátíðina. 

Þegar verkefnastjórn jafn viðamikils verkefnis og hamingjudaga er innt af hendi er 

listi þeirra sem eiga þakkir skyldar ótæmandi. Mér eru efst í huga þeir fjölmörgu listamenn á 

heimavelli sem ár eftir ár gefa óeigingjarnt starf sitt. Þá vil ég þakka öllum sem inntu af hendi 

vinnu af einhverju tagi. Hljóðmönnum, Björgunarsveitinni Dagrenningu, Lögreglunni á 

Hólmavík, áhaldahúsi, unglingavinnu og skrifstofu Strandabyggðar þakka ég gott samstarf og 

síðast en ekki Menningarmálanefnd Strandabyggðar. Að öðrum nefndarmönnum ólöstuðum 

fær Salbjörg Engilbertsdóttir sérstakar þakkir fyrir að rækja starf sitt sem formaður 

nefndarinnar af samviskusemi. Án alls þessa góða fólks og allra íbúa Strandabyggðar væru 

engir Hamingjudagar.  

Fyrst og síðast vil ég þó þakka eiginmanni mínum Alfreð Gesti Símonarsyni og sonum 

okkar Símoni Inga og Einari Friðfinni sem reyndust mér algjörlega ómissandi hvatnig og 

aðstoð á þessum annasama tíma og sýndu þolinmæði gagnvart tímaskorti mínum til þátttöku í 

hefðbundnu fjölskyldulífi. Allir gáfu þeir auk ýmislegt til verkefnisins og gengu með mér í 

fjölmörg verk sem þurfti að sinna í undirbúningnum.  

 

Hólmavík í júlí 2010 

 

_________________________________ 

Kristín Sigurrós Einarsdóttir 

1. Verkefnið Hamingjudagar á Hólmavík 
 

Í þessum kafla er verkefninu Hamingjudagar á Hólmavík lýst í megindráttum. Tæpt er á 

markmiðum hátíðarinnar og tilgangnum með henni, verkefninu lýst og það skilgreint. Þessi 

kafli er byggður á gögnum um fyrri hátíðir og vinnuplöggum framkvæmdastjóra. 

 

1.1. Markmið með framkvæmd 

 

Markmið Hamingjudaga hafa í megindráttum ekkert breyst í gegnum árin. Þó má kannski 

segja að þau hafi mótast með reynslu fyrri hátíða og umfjöllun um þær. Markmiðssetning 

verkefna sem þessara er oft talsvert huglæg, en þeim mun mikilvægara að festa þau á blað. Í 

árdaga hátíðarinnar var lagt upp með að fara hægt af stað með hátíðina og leggja áherslu á 

þátttöku íbúa, vinnustaða og félagasamtaka á svæðinu. Það markmið hefur gengið eftir og 

hefur hátíðin hægt og bítandi náð að þróast og verða að því sem hún er í dag.  

Það verður hins vegar að segjast að í svona verkefnum er alltaf ákveðinn kjarni sem er 

virkur og því hætta á að þreyta segi til sín þegar árunum fjölgar. Þá hefur það eflaust áhrif á 

þátttöku og ábyrgðarkennd hins almenna íbúa í sjálfboðavinnu að launaður framkvæmdastjóri 

skuli vera til staðar. Því verður þó að halda til haga að þeir sem á annað borð gefa sig í 

verkefnið eru afar ósérhlífnir og leggja mikla vinnu og metnað í sitt framlag. 

 Menningarmálanefnd lagði sem fyrr áherslu á að skapa afþreyingu og skemmtun til að 

laða ferðamenn og brottflutta á svæðið og skemmta heimamönnum. Að þessu sinni var líka 

talsverð áhersla lögð á að dreifa kynningarefni í nágrannabyggðarlög og reyna þannig að 

skapa gagnkvæm tengsl. Líklegast hefur það skilað sér bæði í umfjöllun og meðvitund um 

hátíðina, þó ekki sé ljóst hve mörgum gestum þetta kynningarefni skilar. Ljóst er að í ár var 

nokkuð um að íbúar nágrannasveitarfélaga nýttu sér bættar samgöngur um Arnkötludal til að 

sækja einstaka viðburði hátíðarinnar.  

Um leið er reynt að kynna svæðið, og þá einkum Strandabyggð, fyrir ferðafólki. Fjöldi 

ferðamanna á svæðinu hefur verið talsverður það sem af er sumri, en þó láta sumir 

ferðaþjónar af því að traffíkin hafi ekki farið almennilega af stað fyrr en HM í fótbolta lauk. 

Það má telja líklegt að stærstur hluti gesta Hamingjudaga hafi sem fyrr verið brottfluttir 

Strandamenn eða aðrir með sterk tengsl á svæðið. Þrátt fyrir að Strandirnar hafi á 

undanförnum áratug stimplað sig rækilega inn á kortið sem viðkomustaður ferðamanna verður 

aldrei nóg að gert í kynningarmálum og þar eru Hamingjudagar hluti af stærri heild. Þessu 

þarf að huga vel að með sameiginlegum kynningarátökum fyrir svæðið í heild, sem vinna þarf 

að yfir vetrartímann og hafa tilbúin að vori. 

 Frá upphafi hefur verið reynt að halda kostnaði vegna Hamingjudaga í lágmarki. 

Framlag sveitarfélagsins var í ár var 1.100.000 og miðað við að ekki fáist frekari styrkir en 

þegar hefur verið gert ráð fyrir vantar um 350 þúsund upp á að tekist hafi að halda kostnaði 

innan þess ramma og verður fjármálahlið hátíðarinnar rakin frekar í kafla 5.  

Sú leið var farin í ár, líkt og í fyrra, að senda út bréf til samstarfsaðila og listamanna 

og óska samstarfs. Var þessi leið reynd til að ná til sem flestra, sem til að mynda hefðu ef til 

vill ekki komist á fund samstarfsaðila eða almennan íbúafund. Erindunum var alla jafn vel 

tekið, en þeim var síðan fylgt eftir með símtölum eða öðrum samskiptaleiðum. Einn 

íbúafundur var haldinn í apríllok, þar sem einkum fór fram hugmyndasöfnun, auk þess sem 

haldinn var sambærilegur fundur með unglingadeild Grunnskólans og Hamingjudagar voru 

kynntir á súpufundi Þróunarsetursins og Arnkötlu 2008 á Café Riis í apríl. Þá voru haldnir 

íbúafundir í hverju hverfi í júníbyrjun. 

Ekki var sett formlegt markmið um gestafjölda, en vonir stóðu þó til að hann myndi 

aukast frá árinu 2009. Alltaf er erfitt að slá tölu á hátíðargesti þar sem ekki er rukkað inn á 

svæðið, en heyrst hafa tölur frá 700-1000 manns. Notkunin á tjaldsvæðinu var jafnvel minni 

en á annasamri helgi á háannatíma og fáir nýttu sér tjaldstæði í flugstöð, sem þó er mjög 

mikilvægt að hafa aðgang að. Það hefur virst sem flestir sem koma á Hamingjudaga komi 

með það að markmiði að vera á hátíðinni, það er lítið er um ferðamenn sem eiga leið um fyrir 

tilviljun og ákveða að stoppa meðan hátíðin fer fram. Þó hitti framkvæmdastjóri ein hjón sem 

hingað voru komin fyrir algjöra tilviljun og ákváðu að vera um kyrrt og njóta hátíðarinnar. 

 

1.2. Verkefnið Hamingjudagar 

 

Heiti hátíðarinnar hefur verið notað frá upphafi og er það sótt í tillögu Ásdísar Jónsdóttur sem 

sigraði um 30 aðrar tillögur í hugmyndasamkeppni sem haldin var árið 2005. Ári síðar gaf 

Ásta Þórisdóttir hátíðinni lógó sem síðan hefur verið notað til kynningar og markaðssetningar. 

 Hamingjudagar 2010 samanstóðu líkt og fyrri ár af menningartengdri dagskrá þar 

sem tónlist, leiklist, myndlist og ljósmyndir settu mestan svip á hátíðina. Það sem heyrði 

kannski helst til nýjunga í afþreyingu þetta árið var uppistand við varðeldinn og polla- og 

pæjumótt HSS í fótbolta, en hingað til hefur bikarkeppni HSS farið fram á Hamingjudögum. 

Þá voru Menningarverðlaun Strandabyggðar veitt í fyrsta skipta á Hamingjudögum 2010. 

Margir dagskrárliðir hafa skipað sér fastan sess og þykja orðið ómissandi, og þar ber 

hæst kassabílarallý, varðeld og kökuhlaðborð sem er ein helsta sérstaða hátíðarinnar. Þá var 

Hamingjuhlaupið hlaupið í annað sinn, að þessu sinni um Arnkötludal. Sem fyrr báru 

heimamenn dagskrána uppi en líkt og í fyrra var landsþekktur skemmtikraftur ráðinn til að 

kynna og halda utan um útidagskrána auk þess að vera sjálfur með atriði á dagskrá. Aðrir 

aðkeyptir skemmtikraftar voru hljómsveit á dansleik, uppistandarar við varðeld, barnaatriði á 

útisviði, töframaður og hljómsveit með Deep purple tribute. Þá voru tveir áhugaljósmyndarar 

styrktir til að halda sýningar. Aðrir listamenn héldu tónleika eða aðra viðburði voru á eigin 

vegum en gáfu dagskránni mikið vægi. Þar verður sérstaklega að geta Jóns Halldórssonar 

sem hélt sína fyrstu tónleika og var ókeypis inn á þá og mikið fjölmenni.  

1.3. Gestir og heimamenn 

 

Til að tryggja gæði hátíðarinnar er jafnan reynt að halda yfirsýn yfir allt það helsta sem snýr 

að þörfum gesta og hvernig þeir upplifa hátíðina. Dvölin á Hólmavík og þátttaka í hátíðinni á 

fyrst og síðast að vera heimamönnum og gestum til ánægju og skilja eitthvað eftir í hugum 

þeirra. Til að svo megi verða þarf ætíð að huga sem best að umgjörð hátíðarinnar, aðstöðu 

fyrir gesti og upplýsingagjöf.  

Segja má að í ár hafi verið gerð töluverð gangskör í upplýsingagjöf á svæðinu og 

þróuð áfram vinna sem hafin var þar að lútandi í fyrra og hittifyrra. Þetta var til að mynda gert 

með því að ráða unglinga til að dreifa kynningarefni á tjaldsvæði og við innkomuna í bæinn, 

setja upp stór upplýsingarskilti við tjaldsvæði og flugvöll, hengja dagskrá hátíðarinnar upp 

víðs vegar um bæinn og merkja salerni á hátíðarsvæði á áberandi hátt.  

Þá var sem fyrr lögð áhersla á að hafa hljóðmál á útiskemmtun og dansleik í eins góðu 

lagi og tækjabúnaður bíður upp á. Kom sér vel nýtt hljóðkerfi sem sveitarfélagið fjárfesti í og 

fékk afhent rétt fyrir hátíðina. Um hljóðmálin er ítarlega fjallað í góðri greinargerð Daníels 

Birgis Bjarnasonar í 6. kafla. 

 

1.4. Tímaáætlun 

 

Allflestir viðburðir Hamingjudaga eru tímasettir, enda í flestum tilfellum nauðsynlegt að gera 

nákvæma tímaáætlun og halda hana. Þarna er ómissandi að hafa aðgang að gögnum frá fyrri 

árum og geta gert dagskrá í samræmi við þau. Fundir með Menningarmálanefnd veita svo 

framkvæmdarstjóra aðhald til að halda tímaáætlun á undirbúningstímanum, enda leggur hann 

reglulega fram svokallað “stöðutékk” til nefndarinnar og fer yfir dagskrárliði með nefndinni. 

Þegar margir koma að dagskrá er mikilvægt að halda tímarammann á dagskránni vel 

og hafa eitthvað upp á að hlaupa ef óvæntar breytingar verða. Þarna reynir bæði á 

framkvæmdastjóra og kynnir hátíðarinnar sem er afar mikilvægur hlekkur í framkvæmdinni. 

Tímaáætlun eru gerð frekari skil í kafla 3.1 og einnig gefur fylgiskjal með dagskrá mynd af 

henni. 

1.5. Árangur 

 

Í skýrslu um fyrstu Hamingjudagana, það er 2005, segir: „Ásættanleg niðurstaða er ef gestir 

Hamingjudaga hafa upplifað góða stemmingju og farið ánægðir heim af samkomunni. Það er 

einnig ásættanlegt ef áhorfendur hafa notið alls þess sem boðið var upp á og að 

listamennirnir, hvaða nafni sem þeir nefnast, séu ánægðir með frammistöðu sína, aðstöðuna 

og fái hrós fyrir hana að samkomu lokinni. Auk þess... er það ásættanleg niðurstaða og sú 

sem mestu skiptir fyrir Menningarmálanefnd að þeir aðilar sem lögðu í kostnað vegna 

hátíðarinnar komist frá henni án taps og hún hafi vonandi skilað einhverju í kassann.” Þessi 

viðmið er enn í fullu gildi og segja flest sem segja þarf um árangurinn. 

Það er ekki alfarið á valdi framkvæmdastjóra að meta árangurinn, þar verða fleiri að 

koma að. Ég tel þó að upplifun gesta hafi almennt verið góð og það sama megi segja um 

frammistöðu listamanna. Hins vegar var kostnaður sveitarfélagsins nokkuð hærri en til stóð, 

en fjárhagsleg afkoma hátíðarinnar þó mun betri en á síðasta ári. Þá er framkvæmdastjóra ekki 

í öllum tilfellum kunnugt um hvernig einstaka rekstraraðilar komust frá sínu framlagi, enda 

eru heimtur á greinargerðum hagsmunaaðila ekki nógu góðar. 

1.6. Áhætta 

 

Áhættan við verkefnið er töluverð, sérstaklega fyrir þá sem leggja í kostnað við að byrgja sig 

upp af vörum eða veita aukna þjónustu. Frá ári til árs eru alltaf nokkrir þættir sem skipta 

sköpum varðandi framkvæmdir og aðsókn að Hamingjudögum en þeir eru eftirfarandi: 

 Aðstæður markhópsins, með tilliti til hversu snemma hátíðin er tímasett og kynnt 

 Aðrir viðburðir víðs vegar um landið á sama eða svipuðum tíma 

 Aðrir viðburðir á Ströndum og annars staðar á Vestfjörðum á sama eða svipuðum 

tíma 

 Markaðssetning og umfjöllun 

 Tímasetning með tilliti til framkvæmda í sveitarfélaginu og veðurfars á 

undirbúningstíma 

 Veðurspá og veðurfar á meðan á hátíðinni stendur 

 

2. Verkefnahópur 
 

Þessi kafli fjallar um hlutverk þeirra sem komu að skipulagi hátíðarinnar s.s. 

framkvæmdastjóra og Menningarmálanefnd og annarra lykilaðila. Þá er fjallað um vinnulag 

þessara aðila og fundarhöld. Einnig er komið inn á framlag aðila eins og íbúa sveitarfélagsins, 

sveitarstjórnar, félagasamtaka, verslunar og þjónustu og annarra samstarfsaðila. 

 

2.1. Framkvæmdastjóri 

 

Kristín Sigurrós Einarsdóttir var ráðinn framkvæmdastjóri Hamingjudaga 2010, annað árið í 

röð og var sú eina sem sótti um stöðuna eftir að hún var auglýst af Menningarmálanefnd í 

mars sl. Ábyrgðarsvið framkvæmdastjóra er að framkvæma verkefnið í samræmi við markmið 

Menningarmálanefndar. Framkvæmdastjóri heldur utan um undirbúning og tryggir 

upplýsingastreymi til samstarfsaðila og Menningarmálanefndar. Framkvæmdastjóra er líka 

ætlað að hvetja aðra sem koma að verkefninu til dáða og takast á við þær ógnanir eða 

hindranir sem upp kunna að koma. Þá gegnir framkvæmdastjóri mikilvægu hlutverki við 

markaðssetningu og árin 2009 og 2010 hefur t.a.m. viðhald á vef hátíðarinnar verið á 

verksviði framkvæmdastjóra.  

Þess má geta að verkefni framkvæmdastjóra eru ekki skilgreind sérstaklega í 

verktakasamningi, heldur er stuðst var við verkefnislýsingu framkvæmdastjóra og 

starfslýsingu frá fyrri árum. Vegna breytinga sem kunna að verða er þó nauðsynlegt að 

uppfæra þetta á hverju ári. Þá er full ástæða til að skoða ráðingartíma framkvæmdastjóra. 

Flest af því sem er á verksviði framkvæmdastjóra má leysa á 8-12 vikum en kostir þess að 

ganga fyrr til samninga eru þeir að það veitir framkvæmdastjóra svigrúm til að ganga frá 

þáttum eins og að festa hljómsveit og ráða hljóðmann, hefja markaðssetningu og að móta 

verkefnið í huganum áður en mesta vinnutörnin hefst. Eftir óformlegt spjall við formann 

Menningarmálanefndar um málið gerir framkvæmdarstjóri það að tillögu sinni að 

framkvæmdastjóri verði ráðinn í hlutastarf að hausti (t.d. 15-25% starf), t.d. í 

septemberbyrjun, þannig að vinnan dreifist nokkuð jafnar yfir árið þó að mesta törnin verði 

óumflýjanlega síðustu 2-4 vikurnar. Þetta gefur framkvæmdastjóra líka svigrúm til að vinna 

allan veturinn að verkefnum sem gjarnan má dreifa betur yfir árið, svo sem að búa til 

skreytingar, vinna verkefni tengd Hamingjudögum í leik- og grunnskóla og jafnvel 

tónlistarskóla, halda íbúafundi og jafnvel uppskeruhátíð Hamingjudaga, taka þátt í 

markaðssetningarátaki (sbr kafli 1.1.), ráða skemmtikrafta og svo mætti lengi telja. 

Sveitarstjóri gekk frá skriflegum samningi við Kristínu Sigurrós. Ráðningartími var frá 

miðjum april 2010 en ekki voru sett tímamörk fyrir frágang og uppgjör, sem þó hefði verið 

skynsamlegt að gera. Síðar var ákveðið í samráði við formann Menningarmálanefndar á 

frágangi og skýrslugerð skildi lokið fyrir fund þann 14. júlí. Að þessu sinni var greidd ein 

heildargreiðsla sem dekkaði vinnulaun, símakostnað og ferðakostnað framkvæmdastjóra. 

Framkvæmdastjóri var verktaki og lagði til síma, bíl og allan nauðsynlegan tölvubúnað og 

annað sem til þurfti til vinnunnar. Greiðslan nam 580.000 og var greidd samkvæmt 

samkomulagi þar um. Voru þetta sambærileg laun og árin á undan. 

Menningarmálanefnd og framkvæmdastjóri bera sameiginlega ábyrgð á að halda 

fjárhagsramma þann sem gerður er fyrir hátíðina. Á fundi nefndarinnar lagði 

framkvæmdastjóri fram fjárhagsáætlun sem breyttist lítið í vinnuferlinu. Framkvæmdarstjóri 

var sem fyrr talsmaður nefndarinnar í tengslum við hátíðina og í fjölmiðlun. Reynt var að 

leggja aukna áherslu á umfjöllun og komu nefndarmenn þar einnig að málum með beinum eða 

óbeinum hætti. Það reyndist þó erfiðara en nokkru sinni fyrr að fá umfjöllun fjölmiðla, enda 

hangir slík umfjöllun gjarnan saman við auglýsingakaup sem voru engin í ár, utan prentaðs 

efnis og auglýsingar á vefmiðlum. 

 

2.2. Menningarmálanefnd 

 

Að vanda vann Menningarmálanefnd náið með framkvæmdastjóra að undirbúningi 

hátíðarinnar. Um er að ræða fimm manna nefnd sem skipuð var af sveitarstjórn þáverandi 

Hólmavíkurhrepps í janúar 2005. Ný nefnd tók til starfa eftir kosningar vorið 2006 og lauk 

hún störfum með Hamingjudögum 2010. 

Þróunin hefur orðið sú að undirbúningur og framkvæmd mæðir minna á nefndinni 

síðari ár en var, sérstaklega á fyrstu hátíðinni. Sú reynsla sem komin er á hátíðina gerir 

skipulagninguna að ýmsu leiti skilvirkari og fljótlegri. Engu að síður er um talsverða 

fundarsetu að ræða og kemur nefndin að ýmsum störfum utan þeirra funda sem haldnir eru, til 

að mynda áttu nefndarmenn sæti í ýmsum smærri vinnuhópum sem settir voru saman vegna 

afmarkaðra verkefna fyrir hátíðina og unnu þar óeigingjarnt starf. Gott samstarf 

framkvæmdastjóra og Menningarmálanefndar er algjör forsenda þess að vel takist til. 

Fundargerðir Menningarmálanefndar eru aðgengilegar á vef Strandabyggðar og á skrifstofu 

sveitarfélagsins og vísast til þeirra um frekari upplýsingar um einstaka fundi og fundarefni. 

Ákveðið var að Menningarmálanefnd kjörtímabilið 2006-2010 starfaði fram yfir 

Hamingjudaga en hana skipuðu: 

Salbjörg Engilbertsdóttir formaður,  

Rúna Stína Ásgrímsdóttir,  

Jón Halldórsson,  

Jóhanna Ása Einarsdóttir  

Kristín Sigurrós Einarsdóttir.  

Um leið og gengið var frá ráðningu Kristínar sem framkvæmdastjóra tók Guðrún 

Guðfinnsdóttir sæti sem varamaður og starfaði með nefndinni allan undirbúningstímann. 

2.3. Vinnulag verkefnahópsins 

 

Helsti vettvangur samvinnu framkvæmdarstjóra og Menningarmálanefndar eru fundarhöld. Þá 

fer samvinna þessara aðila og upplýsingaflæði að stórum hluta fram gegnum tölvupóst, auk 

þess sem vefur hátíðarinnar nýtist við upplýsingaflæði milli þessara aðila. Þá má ekki gleyma 

samskiptaleiðum eins og vefnum facebook.com, símtölum og spjalli á förnum vegi.  

2.4. Fundir 

 

Framkvæmdastjóri og Menningarmálanefnd hittust reglulega allan undirbúningstímann. Ekki 

voru settir fastir fundartímar þó að flestir fundirnir færu fram á virkum dögum kl 17. Er það 

nokkuð látið ráðast af þörf hverju sinni hversu oft var fundað. Boðað er til fundanna með 

tölvupósti eða símleiðis og heldur formaður nefndarinnar og/ eða framkvæmdastjóri utan um 

fundarboð. Á fundunum var farið yfir stöðu verkefnisins, hugmyndir viðraðar og ræddar, 

stöðumat kynnt og verkefnum skipt milli fundarmanna.  

 

2.5. Hlutverk sveitarfélagsins og stofnana þess 

Menningarmálanefnd starfar ávallt í umboði sveitarstjórnar Strandabyggðar. Sveitarfélagið 

hefur gegnum tíðina tryggt lágmarksfjárhæð til verkefnisins sem gerir m.a. kleift að ráða 

framkvæmdastjóra og halda þeim gæðastaðli sem reynt hefur verið að festa í sessi varðandi 

hátíðina. Þá leggur sveitarfélagið fram gríðarlegt magn vinnutíma og starfskrafta frá 

áhaldahúsi, vinnuskóla og skrifstofu. Án þess framlags væri nánast útilokað að halda 

hátíðina. Sveitarstjórn hefur frá upphafi stutt vel við hátíðina og var samstarf við 

sveitarstjórn verið gott. 

2.6. Hlutverk hins almenna íbúa 

 

Íbúar gegna m.a. veigamiklu hlutverki í að: 

 Fegra umhverfi sveitarfélagsins 

 Byggja upp jákvætt viðhorf gangvart hátíðinni 

 Hvetja vini, kunningja, ættingja og brottflutta til að mæta 

 Virkja hæfileika sína og annarra til að skemmta hátíðargestum 

Hlutverk hins almenna íbúa er ævinlega einn mikilvægasti hlekkurinn í því að vel takist til 

með verkefnið Hamingjudaga. Drifkraftur einstaklinga er ómissandi og birtist meðal annars í 

framlagi til kökuhlaðborðs, skemmtidagskrár, skreytinga, súpu/grillveislum í hverfunum og 

nú síðast í skrúðgöngum úr hverju hverfi. Eða með öðrum orðum í öllum þáttum hátíðarinnar. 

Því er nauðsynlegt að áfram sé haft sem best samráð við íbúa og fjölbreyttar samskiptaleiðir 

hafðar opnar í því skyni. Að þessu sinni voru einkum farnar þærleiðir að halda íbúafund og 

súpufund, hugarflugsfund í Grunnskólanum og hverfisfundi í hverju hverfi. Þá var vefur 

Strandabyggðar áfram notaður ásamt facebook, auglýstar leiðir til að ná í framkvæmdastjóra 

og almennum samskiptum við íbúa á förnum vegi. Reynt var að hafa í heiðri að nálgast hvern 

einstakling með jákvæðu viðmóti og af virðingu. 

2.7. Hlutverk félagasamtaka 

 

Hlutverk félagasamtaka eru sambærileg hlutverkum hinna almennu íbúa. Eftir að hátíðin 

hefur verið haldin nokkrum sinnum má telja að nokkur reynsla sé komin á hvað “virkar” og 

virkar ekki. Þá reynist eflaust í einhverjum tilfellum erfitt að manna það sem til þarf að 

ákveðin félög geti tekið þátt, enda alþekkt að margir einstaklingar eru virkir í nokkrum 

félögum og auk þess í atvinnulífinu.  

Að þessu sinni féll kaffisala Kvennakórsins Norðurljósa í fyrsta skipti niður. Ekki var 

handverkssýnig frá eldri borgurum og mótókrossfélag Geislans var ekki með mót líkt og í 

fyrra. Er eftirsjá að framlagi allra þessara aðila, sem vonandi verður endurvakið að ári. 

Ungmennafélagið Geislinn og Lionsklúbbur Hólmavíkur voru með sölubása. Golfklúbbur 

Hólmavíkur var með golfmót, og HSS með polla- og pæjumót í fótbolta. Þá tók félag eldri 

borgara að sér að sauma veifur til að skreyta hátíðarsvæðið og þyrfti að gera meira af slíkum 

veifum fyrir næstu Hamingjudaga. Björgunarsveitin Dagrenning með gæslu eins og verið 

hefur öll árin utan eitt. Allt setti þetta góðan svip á hátíðina og var samstarf við þessa aðila 

með miklum ágætum.  

2.8. Hlutverk þjónustuaðila 

 

Aðkoma þjónustuaðila er raunar margþætt. Þannig má segja að þeir þurfi að: 

 Tryggja sem best að þjónustan sé aðgengileg alla hátíðardagana 

 Bæta umhverfi og ásýnd og jafnvel taka þátt í skreytingum 

 Standa fyrir eigin viðburðum eða taka þátt í öðrum viðburðum 

 Styðja við hátíðina með vinnu- eða fjárframlagi 

Hlutverk þjónustuaðila á Hamingjudögum er ótvírætt. Þar gildir raunar að þeir uppskera sem 

sá. Það hefur færst í vöxt að þjónustuaðilar lengi opnunartímann sinn eða standi fyrir 

sérstökum viðburðum eða tilboðum tengdum Hamingjudögum og er það vel. Lítið var um 

utanaðkomandi söluaðila í ár, en nokkrir nýttu sér þó sölubása á laugardegi, til að mynda til 

að selja skartgripi og blöðrudýr. Reynt var að gæta þess að ekki væri um veitinga- eða 

sælgætissölu að ræða í samkeppni við heimamenn. Ennþá virðist þó sem rúm sé fyrir bæði 

meiri opnunartíma (einkum nætursölu á skyndibita) og meira framboð. Til að mynda vantaði 

að hægt væri að kaupa sér heita drykki á laugardegi og margir virðast ekki hafa áttað sig á 

að hægt væri að kaupa kalda drykki í grillvagninum. Töluvert umstang er við að koma upp 

sölubásum og þarf til dæmis að flytja borð og stóla á hátíðarsvæðið og til baka og tryggja 

aðgang að rafmagni. Það er því alveg umhugsunarefni hvort ekki ætti að taka vægt gjald af 

þeim sem nýta sér sölubásana eins og virðist tíðkast mjög víða. Það er líka vel hugsandi að 

heimamenn fengju þetta gjald niðurfellt en utanaðkomandi þyrftu að borga.  

Engir óskuðu eftir að koma með söluvagna á svæðið líkt og var í fyrra og reyndi því 

ekki á að taka formlega ákvörðun um hvort slíkt væri leyft. Nokkur aðsókn var í að selja 

kandíflos og var þeim aðilum sem þess óskuðu bent á að hafa samband við stjórnarmenn í 

Geislanum og bjóða þeim leigu á slíkum vélum, enda hafði það slæm áhrif á sölu Geislans á 

síðasta ári að sölumaður sem kom á þeim forsendum að selja kandíflos í fyrra reyndist svo 

vera með svipað framboð á sælgæti og slíkum varningi eins og Geislinn. 

Af fyrirtækjum og stofnunum sem lögðu hátíðinni í ár lið með einhverjum 

ofangreindra þátta má t.d. nefnda Galdrasýninguna, Café Riis, Kaupfélag Steingrímsfjarðar, 

Vínbúðina, Sauðfjársetur á Ströndum, Sjóvá, Sparisjóð Strandamanna, Hólmavíkurkirkju og 

Handverkshús Hafþórs. 

Borist hafa uplýsingar um að sölutölur Kaupfélagsins þessa hamingjudaga (frá 

fimmtudegi til sunnudags) hafi verið áþekkar og í fyrra, en þá var um metsölu að ræða frá 

upphafi félagsins. 

Framkvæmdastjóri telur samstars við þjónustuaðila er almennt gott varðandi 

Hamingjudaga og er skilningur fyrir því á báða bóga að gæta hagsmuna allra sem að 

hátíðinni koma. Í framtíðinni væri gaman að sjá fleiri fyrirtæki og vinnustaði skreyta og 

kaupa Hamingjudagaboli á sitt starfsfólk, þannig að meiri heildarsvipur fáist á hátíðina. 

2.9. Aðrir samstarfsaðilar 

 

Aðrir samstarfsaðilar sem koma að hátíðinni eru til að mynda leikskólinn Lækjarbrekka sem 

var með myndlistarsýningu í Íþróttamiðstöðinni og skreytti auk þess húsnæði og lóð með 

skemmtilegum hætti, Hafþór Þórhallsson sem að venju sá um kassabílasmiðju og rallý, 

sjálfboðaliðar sem gengu í margvísleg störf, Jón Halldórsson sem hélt ljósmyndasýningu og 

tónleika og Brynja Bjarnfjörð sem hélt ljósmyndasýningu og Einar Hákonarson listmálari sem 

opnaði vinnustofu sína. Þá eru ótaldir fjölmargir sem létu sig verkefnið varða á einn eða 

annan hátt. 

 

3. Verkefnaáætlun 
 

Í verkefnaáætlun felst fyrst og fremst vinnuferli framkvæmdastjóra og 

Menningarmálanefndar, eða framkvæmdaáætlun. Það er því fyrst og fremst um að ræða 

hvernig vinnan fer fram frá því framkvæmastjóri er ráðinn og þar til hátíðinni lýkur. Þá er 

gerð grein fyrir mati á hátíðinni, fjárhagsáætlun, markaðssetningaráætlun, og öryggisáætlun. 

 

3.1. Framkvæmdaáætlun 

Í undirbúningi framkvæmdarstjóra og samstarfsaðila felast nokkrir meginþættir sem hér eru 

settir fram í upptalingarformi. Áður hefur verið viðruð sú hugmynd að skipa undirnefndir til 

að dreifa verkefnum. Er sú hugmynd góðra gjalda verð og ástæða til að skoða að skipa til 

dæmis fimm tveggja til þriggja manna hópa, sem hver um sig væri undir stjórn eins af 

fulltrúum í Menningarmálanefnd og hefði skilgreind verkefni. Verkefni mætti skilgreina með 

hliðsjón af upptalingunni hér á eftir. Sum þeirra eru þó ef til vill þess eðlis að þau verða 

alfarið í höndum framkvæmdastjóra og Menningarmálanefndar í heild. 

En helstu undirbúningsatriði eru eftirfarandi: 

 

 Fjármál 

o Gera og uppfæra fjárhagsáætlun og kynna fyrir Menningarmálanefnd og 

sveitarstjóra 

o Koma upplýsingum um útgjöld til skrifstofu Strandabyggðar og fylgja eftir 

uppgjöri til listamanna 

o Afla styrkja til einstakra dagskrárliða og verðlauna fyrir samkeppnir 

 Skemmtikraftar á sviði 

o Ráðning hljómsveitar og diskótekara 

o Ráðning annarra skemmtikrafta, heima og heiman 

o Samskipti við þá sem standa fyrir eigin viðburðum, sýningum o.fl. 

o Útvega undirleik og sinna öðrum undirbúningi fyrir söngkeppni barna 

o Útvega undirleik og forsöng við varðeld 

o Ráða kynnir og taka saman og tímasetja upplýsingar um tónlistaratriði á 

útiskemmtun og kökuhlaðborði 

o Panta félagsheimili/ Bragga og hafa samráð við húsvörð/ eigendur um notkun 

þess 

 Önnur afþreying 

o Samskipti við þá sem sjá um aðra afþreyingu, s.s. laser tag, spámiðla, blöðrufólk, 

kassabílarallý- og smiðju, hamingjuhlaup, hesta, gönguferðir með leiðsögn, sjóstöng, 

ratleik, teiknara, léttmessu, Vestfjarðavíking, ávarp sveitarstjóra/ 

sveitarstjórnarmanns, ratleik, eigin tónleika og fleira. 

o Samskipti við þá sem sjá um íþróttaviðburði, svo sem furðuleika, golfmót, 

mótokrossmót og fótboltamót. 

 Aðstaða og umgjörð 

o Gera þrifaáætlun (í samráði við Óskaþrif) 

o Ráðning hljóðmanns og aðstoðarmanna fyrir hljóðmann 

o Ráða fólk í miðasölu og húsvörslu á dansleik (þrír aðilar) og í sölutjöld 

(unglingavinna) og gæslu á sýningar ef þarf. 

o Uppsetning á sviði og hljóðskúr (áhaldahús) 

o Skreytingar á sviði, diskóteki og hátíðarsvæði (unglingavinna) 

o Rafmagnsmál á hátíðarsvæði (áhaldahús) 

o Lokun gatna (í samráði við lögregluna) 

o Uppsetning skilta og fána (áhaldahús) 

o Plöntun í blómakörfur og uppsetning þeirra (í samráði við Drífu Hrólfs) 

o Uppsetning og smíði leiktækja (áhaldahús/Jóhann L Jónsson) 

o Uppsetning sölutjalda og borða (áhaldahús) 

o Ákveða verðlaun, panta verðlaunaskjöl og afla verðlauna (ásamt nefndinni) 

o Samskipti og samningagerð við Björgunarsveit, sýslumann og vakthafandi 

lögreglumann 

o Afla leyfa vegna brennu, skemmtanahalds og uppsetningar á skiltum 

(skrifstofa) 

o Tilnefning skreytingastjóra og samskipti við þá (hverfisfundir) 

o Samskipti við áhaldahúss og unglingavinnu og samstarf um forgangsröðum 

verkefna er lúta að hátíðinni (sjá minnisblöð í fylgiskjölum) 

o Samskipti við Íþróttamiðstöð og Flugstoðir vegna tjaldsvæða 

o Uppsetning og dreifing kynningarefnis innanbæjar, svo sem skilta, 

dagskrárbæklinga, dagskrár til upphengingar, korts af bænum, merkingar á 

salernum og öðru slíku (ásamt áhaldahúsi og unglingavinnu) 

 Markaðsmál 

o Ákvarðanataka um hvar og hversu mikið eigi að auglýsa 

o Gerð kynningarefnis, svo sem dagskrárbæklings og blaða- og 

útvarpsauglýsinga 

o Uppfærsla á vef Hamingjudaga 

o Samskipti við fjölmiðla og viðtöl 

o Safna saman myndum til notkunar í kynningarefni 

o Panta söluvarning, t.d. boli, og koma honum í sölu í  Íþróttamiðstöð og hjá 

Strandakúnst og í sölutjald 

 Kökuhlaðborð 

o Útvega kökur (fá sjálboðaliða til að ganga í hús) og taka á móti kökum 

o Fá lánaðar kaffikönnur  

o Panta einnota borðbúnað 

o Hella upp á kaffi, blanda djús og bæta á borðið 

o Ganga frá eftir hlaðborð og skila lánsmunum 

o Ráða kynnir og taka sama upplýsingar um tónlistaratriði 

 Dómnefndir: 

o Vegna skreytinga: velur bestu skreytingar í fjórum flokkum og veitir verðlaun 

o Vegna furðufataballs: nefndarmaður velur og verðlaun tilkynnt á hátíðarsvæði 

o Vegna kökuhlaðborðs: velur bestu kökurnar í þremur flokkum og veitir 

verðlaun 

o Vegna söngkeppni: velur besta flytjandann í söngkeppni barna og veitir 

verðlaun 

o Vegna kassabílarallýs: umsjónarmaður finnur sigurvegara og verðlaun eru 

tilkynnt á hátíðarsvæði 

o Menningarverðlaun Strandabyggðar: eru í umsjá Menningarmálanefndar en 

tilkynnt á hátíðinni 

 Sýningarhald: 

o Finna sýningarhúsnæði og semja um verð ef þarf 

o Samskipti við sýnendur og e.t.v. að finna sýnendur og ákvarða styrki til þeirra 

o Skipuleggja uppsetningu og frágang sýninga 

 Sölutjöld: 

o Fylgjast með uppsetningu og ástandi sölutjaldanna og frágangi þeirra 

o Raða sýnendum niður á sölubása og veita aðgang að rafmagni ef þarf 

 

3.2. Matsáætlun 

 

Matsáætlun að þessu sinni verður byggð á mati nokkurra lykilaðila í heimabyggð, á því 

hvernig tiltókst. Þá leggur framkvæmdastjóri mat á eftirfarandi þætti: 

 

 Fjárhagsáætlun, tekjur og gjöld: Var þetta í samræmi við áætlanir? 

 Styrktaraðilar: Hvernig gekk að afla þeirra? 

 Húsnæði og aðstaða: Upppfylti þetta kröfur um aðstöðu? 

 Skemmtikraftar: Frammistaða og undirbúningur þeirra 

 Áhorfendur: Upplifun þeirra af hátíðinni 

 Undirbúningur: Hvað var nægjanlega vel undirbúið og hvað mátti betur fara? 

 Starfsfólk: Frammistaða þess starfsfólks sem tók að sér einstaka verkefni eða kom að 

hátíðinni t.a.m. gegnum áhaldahús. 

 

3.3 Fjárhagsáætlun 

 

Sveitarfélagið Strandabyggð lagði fram ellefu hundruð þúsund sem notast átti beint í hátíðina 

sjálfa og undirbúning hennar. Þetta framlag var notað til að greiða laun framkvæmdarstjóra, 

ýmis aðföng, skemmtikrafta, markaðssetningu og fleira. Gestir greiddu fyrir dansleik og 

tónleika listamanna sem héldu tónleika á vegum hátíðarinnar eða eigin vegum og einnig voru 

seldir merktir bolir frá fyrri árum. Fjárhagsáætlun og sá raunkostnaður sem þegar er ljós lítur 

út eins og fram kemur hér að neðan: 

 

Skemmtikraftar  Áætlun 2010  

Hljómsveitin Hraun          250.000      

Krakkaatriði-Svavar og Loftur          100.000      

Jón Víðis töframaður             60.000      

Skemmtiatriði Gísli og Rögnvaldur          140.000      

Unglingadiskótek/furðufataball             30.000      

Deep purple tribute          150.000      

Samtals          730.000      

 
  

Kostnaður   

Kassabílar aðföng               5.000      

Hljóðmaður              90.000      

Verðlaun lagasamkeppni             50.000      

Póstkort/seglar/dagskra prentuð             45.000      

Kostnaður v. tertuveislu               5.000      

Gisting skemmtikraftar             17.500      

Blóm lagasamkeppni               5.000      

Veggspjöld             11.124      

Keyptir bolir og blöðrur                      -        

Ljósmynda-/listsýningar             30.000      

Ljósritun/prentun Gagnvegur               5.000      

Tækjaleiga, posi, Ózon             50.000      

Brennuleyfi             26.000      

Skrautskrifaðar viðurkenningar             12.000      

Aðrar vörur, ritföng og rekstarvara             10.000      

 
  

Samtals          361.624      

Fastur kostnaður:   

Gæslukostnaður og laun          315.000      

Leyfisgjöld sýslumaður             30.000      

Stefgjöld af dansleikjum og tónleikum             70.000      

Dreifingarkostnaður póstkort             25.000      

Auglýsing strandir.is             20.000      

Auglýsing vefurinn Litlihjalli               5.000      

Samtals          465.000      

 
  

 
  

Annar rekstrarkostnaður   

Laun/sími/ferðir framkvstjóra          580.000      

Umsjón kassabílasmiðju             40.000      

Starfsmenn sölutjaldi             10.000      

Ræsting og húsvarsla             25.000      

Laun v yfirsetu myndlistarsýningar                      -        

Undirbúningur ljósmyndasýningar                      -        

Samtals          655.000      

 
  

 
  

Heildargjöld       2.211.624      

 
  

Tekjur 
 Framlag Strandabyggðar       1.100.000      

Innkoma af balli          600.000      

Innkoma af tónleikum Deep purple          150.000      

Styrkur Sparisjóður             50.000      

Styrkur aðrir             50.000      

Sala á bolum, pokum, blöðrum             40.000      

Styrkur KSH             50.000      

 
  

Samtals       2.040.000      

  Mismunur tekjur/gjöld 
 Tekjur 2.040.000 

Gjöld 2.211.624 

Samtals     171.624 

 

3.4. Markaðssetningaráætlun 

 

Að þessu sinni var ákveðið að halda markaðssetnignarkostnaði í lágmarki, en leita þó 

hagkvæmra leiða í markaðssetningu. Um þær leiðir sem farnar voru í markaðssetningu í ár er 

nánar fjallað í kafla 4.2. 

3.5. Öryggisáætlun 

 

Á undirbúningstímanum studdist framkvæmdastjóri við þær öryggisáætlanir sem áður höfðu 

verið gerðar fyrir hátíðna. Var tilskilinna leyfa aflað í samræmi við það, en þau helstu eru: 

 Brennuleyfi 

o Frá tryggingarfélagi sveitarfélagsins 

o Umsögn slökkviliðsstjóra 

o Umsögn sveitarstjóra (eða annars landeiganda) 

o Umsögn Heilbrigðiseftirlits Vestfjarða 

o Umsögn lögreglustjóra (Sýslumanns) 

 Skemmtanaleyfi vegna dansleiks 

o Gæsluplan fylgi umsókn til Sýslumanns 

o Umsögn slökkviliðsstjóra um leyfilegan hámarksfjölda á dansleik í 

félagsheimili  

 

Auk þess að afla tilskylinna leyfa var samráð haft við slökkviliðsstjóra, sýslumann, 

lögreglustjóra Vestfjarða, og Björgunarsveitarmenn úr Dagrenningu. Gæsla var í höndum 

Björgunarsveitarinnar Dagrenningar á Hólmavík og yfirstjórn öryggis- og gæslumála í 

höndum Lögregluumdæmis Vestfjarða. Ekki var rukkað fyrir aukna löggæslu. 

 

4. Mat á Hamingjudögum 2010 
 

Í þessum kafla verður farið í mat á Hamingjudögum á Hólmavík 2010. Stuðst er við umsagnir 

þeirra sem að hátíðinni komu og eins eigið mat framkvæmdastjóra á því hvernig til tókst. 

Einnig er stuðst við ábendingar sem framkvæmdastjóra hafa borist eftir óformlegri leiðum. Þá 

eru settar fram tillögur um breytingar, bæði í þessum kafla og framar í skýrslunni, og einnig 

velt fram hugmyndum sem ýmsist kviknuðu að hátíðinni lokinni eða ekki gafst tími til að 

framkvæma að þessu sinni. Matinu er skipt í nokkrar smærri einingar til að auðvelda 

lesendum skýrslunnar yfirsýn. 

4.1. Undirbúningur og fundir 

 

Undirbúningur gekk að mati undirritaðrar vel í stærstum dráttum. Flest allt var framkvæmt á 

tilsettum tíma og ekkert það seint að það skaðaði hátíðina. Framkvæmdastjóri fékk talsvert 

klapp á bakið varðandi hversu vel hefði tekist til með undirbúning, frá gestum, 

heimamönnum, menningarmálanefnd og sveitarstjórnarmönnum og reyndist það góð hvatning 

til að reyna að gera enn betur. Eflaust hefur þó ýmislegt miður farið og verður komið inn á 

það í umfjöllun hér á eftir. 

Menningarmálanefnd 

 

Fundir nefndarinnar voru í heild árangursríkir og bráðsnauðsynlegir. Nefndin kom að 

framkvæmd hátíðarinnar með svipuðum hætti og í fyrra og fundir voru einum fleiri, enda 

undirbúningstíminn lengri. Nefndin og einstaka nefndarmenn lögðu fram ómissandi framlag 

með ráðum og dáð, fundarsetu og einstaka verkefnum sem nefndinni voru falin, auk þátttöku í 

markaðssetningu. Samstarf var gott og er hér með þakkað fyrir það. 

Fundarstjórnun var ágæt á fundunum og þeir urðu því ekki eins tímafrekir og ella 

hefði geta orðið. Fimm fundir voru haldnir á undirbúningstímanum, dagana 7. og 21. apríl, 

10. maí, og 2. og 16. júní. Auk þess fundaði nefndin og snæddi létta máltíð á Café Riis í 24. 

júní og fór yfir stöðu mála.  

 Framkvæmdastjóri hefur ekkert við fundarsetu eða störf nefndarinnar að athuga og vill 

enn og aftur þakka nefndarmönnum gott samstarf og málefnalega fundarsetu. Það er 

athugandi, ef til kæmi að illa gengið að ráða framkvæmdastjóra, hvort nefndin eða hluti 

hennar gæti tekið verkefnið að sér gegn umsaminni greiðslu. 

Íbúafundir 

 

Einn íbúafundur var haldinn í lok apríl og var ágætlega sóttur. Þar komu fram margar góðar 

og gagnlegar hugmyndir og ábendingar sem margar urðu að veruleika en aðrar eru geymdar 

í gagnabanka til síðari nota. Fundurinn fór þannig fram að fundargestir gátu skrifað 

hugmyndir á pappírsrenningar sem síðan voru flokkaðir, settar upp á töflu og ræddar. Þá voru 

á fundinum kynntir þeir dagskrárliðir sem þegar lágu fyrir. Ekki voru haldnir sérstakir fundir 

með samstarfsaðilum frekar en í fyrra, en þeir í staðinn hvattir til að mæta á íbúafundi. Þá 

voru Hamingjudagar kynntir á súpufundi Arnkötlu og Þróunarsetursins á Café Riis. Þeir 

fundir eru haldnir í hádeginu og henta því ekki þeim sem vinna þá og ágætt að vera með tvo 

fundi. Ágætis mæting var á báða fundina. Á hugarflugsfundi sem haldinn var í unglingadeild 

Grunnskólans komu sömuleiðis fram margar góðar hugmyndir sem haldið er til haga. Þá voru 

haldnir hverfisfundir í hverju hverfi í byrjun júní og vel mætt á þá alla nema í gula hverfinu 

þar sem innan við fimm manns mættu. Á þessum fundum fóru fram mikilvægar umræður um 

málefni eins og skreytingar, blómakörfur, grill/súpuveislur, og kökuhlaðborð. Eftir 

hverfisfundina héldu hverfin sína vinnufundi áfram fram að hátíðinni. Athugandi er hvort 

styðja þyrfti betur við slíka vinnu t.d. með því að bjóða hverfunum ljósritun á dreifimiðum og 

e.t.v. meira af skreytingarefni, en í ár fékk hvert hverfi 200 blöðrur í sínum lit. 

Annað sem huga þarf að 

 

Í ár, líkt og í fyrra, var útbúinn skriflegur gátlisti fyrir áhaldahús, verkstjóra vinnuskólans og 

aðra sem að hátíðinni koma. Telur framkvæmdastjóri að þetta verkferli hafi verið til gagns og 

auðveldað öll samskipti og upplýsingaflæði þarna á milli til muna. Þó má alltaf betur gera og 

til dæmis bárust upplýsingar um fyrirhugað fyrirkomulag á blómakörfum ekki til verkstjóra í 

áhaldahúsi, sem voru mistök af hálfu framkvæmdastjóra. 

Fegrun umhverfis var með besta móti og má til að mynda nefna að slætti á opnum 

svæðum var vel sinnt og einnig gerði unglingavinnan marga góða hluti og skreytingar sem 

þau tóku að sér settu mikinn svip á hátíðina. Drífa Hrólfsdóttir tók að sér blómakörfur frá 

vegamótum að Klifstúni og voru þær með fallegasta móti. 

 Flestir sem beðnir voru að taka að sér verkefni tóku þeirri beiðni afar vel og margir 

lögðu á sig umtalsverða sjálboðavinnu. Erfitt er að telja upp slík verkefni án þess að gleyma 

einhverjum og því eru öllum þeim sem brugðust vel við færðar ómældar þakkir með þessum 

orðum. 

 Frágangur er ófrávíkjanlegur þáttur í hátíðarhöldum sem þessum og var reynt að halda 

vel utan um þann þátt eftir að honum var að hluta til ábótavant í fyrra, einkum að hálfu 

framkvæmdastjóra. Þrátt fyrir það misfórust kaffikönnur úr Hólmavíkurkirkju og komust ekki 

til skíla daginn eftir eins og lofað hafði verið. Líklegasta skýringin er sú að þær hafi verið 

lánaðar Grillvagninum, í staðinn fyrir að lána þangað könnur úr Félagsheimilinu eins og til 

stóð. Framkvæmdastjóra var ekki kunnugt um þetta fyrr en of seint. Óskilamunir frá 

Hamingjudögum og diskar og áhöld í einkaeigu vegna kökuhlaðborðs var ljósmyndað og 

myndir settar inn á facebook með skilaboðum um hvar hægt væri að nálgast þennan varning. 

Gengið var frá einnota vörum vegna kökuhlaðborðs í eldhús í Félagsheimili en þar 

höfðu þær verið geymdar frá fyrra ári, auk þess sem skrifstofa pantaði viðbót við þessar vörur. 

Þessar vörur eru notaðar fyrir fleiri viðburði og þarf því oftast að panta meira þó að 

talsverðir afgangar séu milli ára. Bolir voru fluttir til Strandakúnstar samdægurs og verða í 

sölu fram á haustið. Verðið var lækkað frá fyrri árum og er vonast til að birgðir klárist að 

mestu leyti þannig að hægt verði að huga að nýjum söluvarningi fyrir næsta ár. Önnur gögn 

vegna Hamingjudaga, svo sem ýmsir pappírar, eru geymd í skáp í eldhúsi á skrifstofu 

Strandabyggðar. Skiltin eru geymd í þeim geymslum sem áhaldahúsið hefur aðgang að og tók 

töluverðan tíma að finna þau öll og leiktækin og virðist sem stærsta skiltið (sem notað var 

fyrir ljósmyndasýninguna 2009) hafi aldrei komið í leitirnar. Ef vel ætti að vera þyrftu 

Hamingjudagar að hafa aðgang að lítilli geymslu þar sem hægt er að geyma allan varning 

þeim tengdan á einum stað, enda um talsverð verðmæti að ræða og hagræðing væri í því að 

hafa þetta allt á sama stað. Starfsmannavelta og sumarfrí í áhaldahúsinu gerir það líka að 

verkum að ekki eru alltaf til staðar menn sem muna frá ári til árs hvar hlutirnir hafa lent. 

4.2. Markaðssetning 

 

Markaðssetning var unnin í samræmi við Markaðssetningaráætlun sem getið er um í kafla 3.4.  

Keypt var auglýsing á vefnum strandir.is og á vefnum litlihjalli.it.is. Þar sem enginn 

prentmiðill er lengur til staðar á svæðinu voru send út þrjú dreifibréf, eitt vegna íbúafundar, 

annað vegna hverfisfunda og það þriðja með ýmsum tilkynningum. Einnig voru sendar 

fréttatilkynningar á marga vefmiðla. Þá var prentaður dagskrárbæklingur hjá Fjölritunar- og 

útgáfuþjónustunni í Borgarnesi, ein opna í A5 broti í 3000 eintökum. Honum var dreift í 

nágrannabyggðarlög í Borgarfirði, Húnvatnssýslum, og víða um Vestfirði. Einnig var 100 

veggspjöldum dreift markvisst á viðkomustaði ferðamanna í þessum sömu byggðarlögum. 

Vefur Strandabyggðar sem fór í loftið á í fyrravor var mikið nýttur og sömuleiðis 

samskiptavefurinn facebook. Þá fór markaðssetning fram með tölvupósti og símtölum. 

Auk þess sem að ofan segir var lögð töluverð áhersla á samskipti við fjölmiðla. 

Fjölmiðlaumfjöllun hefði þó mátt vera mun meiri. Fréttatilkynningar voru sendar á helstu 

fjölmiðla, svo sem vefmiðla, útvarps- og sjónvarpsstöðvar og dagblöð. Skiluðu þær lítilli 

umfjöllun en þeim mun fleiri tilboðum um auglýsingakaup. Fréttatilkynningar voru ýmist 

sendar út um einstaka viðburði eða hátíðina í heild. Skilaðu þær m.a. viðtali í 

Síðdegisútvarpinu og umfjöllun á nokkrum vefmiðlum í nágrannahéruðum. Óskað var eftir 

beinni útsendingu á vegum RÚV frá hátíðinni, en slíkt var ekki í boði nema gegn 

auglýsingasamningi, sem ekki voru taldar forsendur fyrir að fara út í að þessu sinni. 

Til að bæta enn frekar umfjöllun um hátíðina og markaðssetningu hennar væri gott að 

hafa sérstakan ljósmyndara og/eða fréttaritara að störfum sem sinnti þessum þætti, síðustu 

dagana fyrir hátíðina og á meðan á henni stendur, enda hefur framkvæmastjóri ansi margt á 

sinni könnu og hætt við að þessi þáttur verði útundan. Þá þyrfti að tengja vef hamingjudaga 

við slóðina hamingjudagar.is og varðveita það efni sem þar er fyrir. Þetta mætti til dæmis 

gera á vinnufundum nefndarinnar, þar sem ákveðinn nefndarmaður tæki málið að sér og eins 

með því að virkja hina fjölmörgu áhugaljósmyndara sem eru á svæðinu og greiða þeim 

sanngjarna þóknun fyrir. Einnig er nauðsynlegt að koma upp safni með úrvali góðra 

ljósmynda í góðri upplausn sem nýtast fyrir fjölmiðla og varðveita þær á netinu.  

Haft var samband við Gunnar Loga Björnsson um að taka myndir til að selja 

menningarmálanefnd en eftir er að ganga frá greiðslu við hann og fá myndirnar afhentar. 

 

4.3. Skemmtikraftar og afþreying 

 

Skemmtikraftar stóðu að mínu mati undir þeim væntingum sem gerðar voru til þeirra og 

mættu ágætlega undirbúnir. Engin óvænt atvik komu upp sem ekki mátti leysa úr. Einn 

heimamaður helltist úr lestinni á síðustu stundu en þar sem dagskráin var þegar þéttsetin hafði 

það ekki mikil áhrif á lengd hennar. Þess ber hins vegar að geta að það tekur nokkurn tíma að 

fá staðfest hjá heimamönnum hvort þeir hyggist taka þátt eða ekki og kostar svo stundum 

talsverða eftirfylgni að afla upplýsinga frá þeim sem eru nauðsynlegar til að raða saman 

dagskrá, gera lista fyrir hljóðmann og taka saman upplýsingar fyrir kynni. Að þessu sinni var 

ekki haft samband við heimamenn með löngum fyrirvara og ekki sett mikið púður í þessa 

eftirfylgni, enda var dagskráin fljótt fullskipuð hvaða tímalengd varðar. Brúðuleikhús sem 

gert hafði verið ráð fyrir féll niður á síðustu stundu vegna tæknivandamála, sem var slæmt 

þar sem oft vantar fleiri atriði fyrir börn í hátíðina. Fyrirvarinn var það skammur að ekki 

tókst að finna aðkeypt barnaatriði í staðinn. 

Fáir skemmtikraftar voru aðkeyptir. Gekk tiltölulega hratt fyrir sig að ná samningum 

við þá og afla nauðsynlegra upplýsinga og stóðst allt sem þeir höfðu lofað. Einn helltist úr 

lestinni, en látið var vita um það í tíma og varamaður fenginn í staðinn. 

Umfang hljóðkerfis var mun meira en lagt var upp með í fyrstu og því hækkaði sá 

kostnaðarliður töluvert frá fjárhagsáætlun. Að þessu sinni sáu heimamenn um hljóðmálin og 

leystu þau mjög vel af hendi. Eins og fram kemur í umsögn þeirra var nýtt hljóðkerfi notað á 

laugardegi og skilaði það góðum hljóðgæðum. Eitthvað þurfti að leigja frá einstaklingum og 

félagsmiðstöðinni Ózon en framkvæmdastjóri telur það mikinn kost að bæði skuli vera til 

nægur tækjabúnaður og næg tækniþekking heima í héraði til að leysa þessi mál, og sá 

kostnaður sem í það fer skuli verða eftir á svæðinu. Þá er mjög mikilvægt að geta haft náið 

samráð við tæknimenn á meðan undirbúningur fer fram og eins og fram kemur í greinargerð 

hljóðmanna er mikilvægt að þeir hafi aðgang að aðstoðarfólki. 

Hér á eftir er fjallað í stuttu máli um einstaka dagskrárliði. 

 

Deep purple tribute 

 

Tónleikarnir voru haldnir að frumkvæði Hamingjudaga eftir að borist hafði ósk um þá á 

hugarflugsfundi. Hólmvíkingurinn Jón Ingimundarson var tengiliður hljómsveitarinnar. 

Ákveðið var að greiða listamönnunum fasta upphæð og vantaði lítið upp á að miðasala dyggði 

fyrir því. Mæting var með ágætum, nánast húsfyllir í Bragganum og feiknargóð stemming. 

Hljómsveitinni var skaffað hljóðkerfi en þar sem lítill tími var til að setja hljóðmanninn inn í 

þarfir hljómsveitarinnar og auk þess sem mixari reyndist ekki sem skildi var nokkuð um 

hljóðtruflanir. Hljóðmaður og hljómsveit eiga þó heiður skilið fyrir frammistöðuna og má 

fullyrða að þetta hafi verið eins og gjarnan er sagt „skemmtun fyrir allan peninginn.“ 

Tónleikar listamanna á eigin vegum 

 

Þrennir tónleikar voru sem listamenn héldu á eigin vegum á þessum Hamingjudögum. Svavar 

Knútur og Raddbandafélag Reykjavíkur (með Steingrím Þórhallsson sem undirleikara) 

óskuðu eftir því í sitthvoru lagi að fá að koma fram með stutt prógram, sem endaði á því að 

þessir aðilar héldu sameiginlega tónleika. Voru þetta velheppnaðir tónleikar á rólegu nótunum 

og mæting ágæt, eða tæplega 90 manns.  

Geirmundur Valtýsson hélt tónleika í Café Riis á laugardagskvöldi. Undirbúningur 

hátíðarinnar var á lokastigi þegar Geirmundur óskaði eftir því við Báru á Café Riis að halda 

umrædda tónleika og hafði hann samband við framkvæmdastjóra að beiðni Báru. Var honum 

gerð grein fyrir því að tónleikarnir rækjust á við aðra viðburði (einkum skrúðgöngur og 

kaffihlaðborð) en við settum okkur þó engan veginn á móti því að hann kæmi, enda kom hann 

á eigin vegum og seldi sjálfur inn. Mæting var fremur dræm hjá Geirmundi, eða um 35 manns 

og fór fækkandi þegar fór að líða að tónleikum Jóns Halldórssonar. Fram kom einhver 

óánægja hjá Geirmundi og aðdáendum hans með þennan árekstur við aðra viðburði en eftir 

samtöl við framkvæmdastjóra og Báru á Riis átti honum að vera fullkunnugt um það. 

Jón Halldórsson (betur þekktur sem Jón á Berginu) var með tónleika í Bragganum á 

laugardagskvöldi. Húsfyllir var á tónleikunum og geysimikil stemming. Ókeypis var inn og 

var þetta góð upphitun fyrir dansleikinn síðar um kvöldið. 

Sýningar 

 

Sýningar voru þrjár að þessu sinni. Ekki var leitað til einstakra listamanna til að vera með 

sýningar, en reynt að greiða götu þeirra sem þess óskuðu. 

 Í Íþróttamiðstöðinni var vorsýning Leikskólans Lækjarbrekku sem verður uppi 

nokkrar vikur af sumrinu. Hún er sem fyrr einstaklega lífleg og skemmtilegt og margir sem 

stöldruðu við til að skoða hana nánar. 

Ljósmyndasýning Jóns Halldórsson var í nýja Fiskmarkaðnum og vakti verðskuldaða 

athygli gesta, enda um fjölbreyttar mannlífsmyndir að ræða. Var mikil vinna að baki við að 

prenta og hengja upp myndirnar. Sýningin var mikið skoðuð á laugardegi og 

laugardagskvöldi. Sölubásar voru inn í Fiskmarkaðnum og telur framkvæmdastjóri það koma 

ágætlega út að hafa þá þar og ekki er verra að geta skoðað skemmtilegar myndir um leið og 

fólk leitar skjóls þar inni og skoðar söluvarninginn. Sýningin hefði gjarnan mátt vera opin á 

sunnudeginum líka, en þar vantaði mannskap og dýr tæki (sem tilheyra hljóðkerfinu) voru 

ennþá á staðnum. Framkvæmdastjóri stóð þó vaktina á staðnum í um það bil klukkutíma á 

sunnudegi. 

Ljósmyndasýning Brynju Bjarnfjörð var í gamla Fiskmarkaðnum (Furuvöllum) og 

lögðu þónokkuð margir leið sína þangað til að skoða skemmtilegar mannlífsmyndir og 

fallegar listrænar myndir sem þar var að sjá. Brynja setti niður fastan opnunartíma og voru 

unglingar úr vinnuskóla fengnir til að dekka þann tíma sem Brynja var ekki sjálf á staðnum.  

Sagna“tjald“ Leikfélags Hólmavíkur var einnig í gamla Fiskmarkaðnum og að sögn 

þátttakenda í því var alltaf einhver reitingur til að fylgjast með upplestri áhugaleikaranna sem 

stóðu að því. Þá flutti Katarina úr SEEDS hópnum nokkur lög þar seinnipart laugardags. 

 Það er virkilega athugunarvert að auka fjölbreytni í sýningarhaldi, til dæmis með því 

að fá sýnendur úr heimabyggð eða tengda heimabyggð. Þá væri skemmtilegt að vera með 

bæjarlistamann fyrir hátíðina, líkt og gert er á Bryggjuhátíð. Einnig væri gaman að sýna 

afrakstur einhvers konar þemaverkefna eða samkeppna í grunn- og leikskólum. Loks ber að 

geta þess að á Hólmavík er til ógrynni ljósmynda og myndbanda sem hafa ómetanlegt 

heimildagildi og gaman væri að taka til sýninga á Hamingjudögum. Slíku fylgir hins vegar 

óhemju vinna og þyrfti að taka það til skoðunar sem sérstakt verkefni sem ef til vill er hægt að 

afla styrkja í.  

Þess má einnig geta að í ár var haft samband við nokkra listamenn til að bjóða þeim 

að vera með sýningar eða teikna portrettmyndir á staðnum, svo sem þau Karl Jóhann 

Jónssson, Ómar Smára Kristinsson og Rut Ingólfsdóttur (gúbbarnir). Allir þessir aðilar tóku 

vel í erindið en höfðu ekki tök á að koma þessa helgi og væri því reyndandi að hafa samband 

við þá tímanlega að ári. 

 

Gönguferð undir leiðsögn Jóns Alfreðssonar  

 

Aðeins tveir tóku þátt í gönguferðinni með Jóni. Ánægja var með ferðina hjá þátttakendum 

sem nutu ágætis veðurs og fróðleiksbrunns leiðsögumannsins. Leiðsögumaður hitti þrjá við 

messuna, sem sváfu yfir sig og ætluðu að hitta á gönguna en tókst það ekki. Farið var um 

göngustíg um Kálfanesborgir og endað í léttmessu í Hólmavíkurkirkju. Þau mistök urðu að 

auglýsa gönguna í dagskrárbæklingi á laugardegi eins og til stóð í upphafi, en vegna anna 

Jóns við rækjusölu Lions var hún sett á sunnudaginn og það auglýst í þeirri dagskrá sem 

dreift var á svæðinu og einnig í tilkynningu á útisviði. Engu að síður mættu einhverjir við 

Íþróttamiðstöð á laugardegi og hefði framkvæmdastjóri þurft að vera búinn að gera 

sundlaugarstarfsfólki sérstaklega viðvart um þessa breytingu. 

Hamingjudansleikur með hljómsveitinni Hraun í félagsheimilinu 

 

Hljómsveitin Hraun spilaði í Félagsheimilinu á Hólmavík. Miðað við gestafjölda á dansleik á 

síðustu hátíð var mætingin ásættanleg, eða um 220 sem greiddu aðgangseyri. Líklega þarf 

þekktari hljómsveit (og þá jafnframt töluvert dýrari) til að draga að viðlíka fjölda og mætti á 

dansleik með Veðurguðunum árið 2008. Framkvæmdastjóri leitaði tilboða í dansleikinn í 

apríl og bárust um 10 tilboð sem hljóðuðu upp á 150-900 þúsund. Ýmsar hljómsveitir sem 

leitað var til voru þá þegar búnar að bóka sig þessa helgi. Upplýsingar um þessar 

hljómsveitirog tilboð þeirra eru til í tölvupósti og öðrum gögnum framkvæmdastjóra. 

Aldurssamsetning gesta var nokkuð blönduð en þó í yngri kantinum. Hljómsveitin var 

ánægð með mætinguna, en þeir fengu fasta þóknun fyrir. Tónlistarflutningur var ágætur og 

stóð hljómsveitin við allt sem um var samið og voru ballgestir flestir ánægðir með hana. 

Hljóðkerfið var fremur frumstætt en dugði þó til. Þarna kann að hafa dregið úr mætingu að 

veður var ágætt og því létu einhverjir sér nægja að vera á ferli utandyra. Ekki var þó lifandi 

tónlist á Café Riis, eins og verið hefur undanfarin ár.   

Eftir að árangurslaust hafði verið auglýst eftir fólki í miðasölu sinnti 

framkvæmdastjóri því ásamt Salbjörgu Engilbertsdóttur og Sverri Guðbrandsson sinnti 

dyravörslu, en Strandabyggð skaffar ávallt þrjá starfsmenn á móti fimm frá 

Björgunarsveitinni. Eitthvað var um að gestir kæmu seint og reyndu að prútta um afslátt eða 

jafnvel ókeypis miða en ekkert var gefið eftir í þeim efnum. Það er afskaplega erfitt að draga 

línuna hvenær á að fara að gefa afslátt af miðaverði, auk þess sem það er lítið fengið með því 

að fá fjölda manns inn í húsið rétt áður en dansleik lýkur bara til þess að þurfa að koma 

þessum sama fjölda út aftur. Það eru líka brögð að því að þeir sem vilja fá afslátt eða frítt inn 

séu búnir að vera lengi fyrir utan. Dansleikur fór að mestu leyti vel fram, þó eitthvað væri um 

lítilsháttar stympingar og ölvun væri að mati gæslumanna meira áberandi en árið áður. Góð 

gæsla kom þó í veg fyrir að tjón hlytist af. Aðeins einn posi barst í tæka tíð fyrir helgina og 

tafði það afgreiðslu á ballmiðum umtalsvert og myndaðist mikil biðröð í miðasölunni um 

tíma. Miðasalan fer ævinlega hægt af stað en þegar mest er veitir ekkert af tveimur 

starfsmönnum. 

Polla ï pæjumót HSS 

 

Mæting var fremur dræm á polla- og pæjumót en það var að þessu sinni haldið þessa helgi, 

þar sem áður hefur verið venja að halda bikarkeppni HSS í knattspyrnu karla. voru einstaka 

iðkendur sem komu utan að og voru ekki í Geislanum. Foreldrar létu sig þó hafa það að fara 

út í vindinn og eiga stund með krökkunum og hvetja þau áfram. Mótið fór vel fram og allir 

skemmtu sér vel. 

 

Furðufataball (DJ Darri og Einar) 

 

Furðufataballið tókst með ágætum og stóðu Darri Hrannar og Einar sig ágætlega í hlutverki 

diskótekara og settu það sem til þurfti að mestu leyti upp sjálfir en nutu einhverrar aðstoðar 

hljóðmanna. Að þessu sinni var ballið í Félagsheimilinu á Hólmavík og skreyttu starfsmenn 

vinnuskólans húsið að innan. Rúna Stína tók að sér umsjón með ballinu og afhendingu 

verðlauna fyrir flottustu furðufötin. Gestir voru um 100, flest heimafólk en einhverjir gestir 

líka og var stór hluti ballgestanna sem mætti í furðufötum. Auk hljóðkerfis voru notuð ljós 

sem félagsmiðstöðin Ózon á. Ókeypis var inn á ballið. 

Setningarathöfn við varðeldinn 

 

Setningarathöfn við varðeldinn tókst ágætlega og safnaðist talsvert af fólki þar saman til að 

vera viðstatt.  

Jón Jónsson var skemmtilegur að vanda og flutti hamingjuávarp sem var gott innlegg í 

hátíðina. Gísli Einarsson og Rögnvaldur gáfaði voru með uppistand sem vakti kátínu þó að sitt 

sýnist alltaf hverjum um hversu gróft slíkt efni má vera. Eftir það héldu þeir félagar 

inntökupróf í laglausa kórinn sem fimm þátttakendur stóðust með prýði og sungu þeir eitt lag í 

lokin. Var það ágætis uppbrot í dagskránni en til að framkvæma slíkt reyndist nauðsynlegt að 

vera búinn að undirstinga fólk, enda gaf sig enginn fram á staðnum. Til stóð að kórinn kæmi 

einnig fram á laugardagskvöldi en var það blásið af vegna of langrar dagskrár og þrengsla í 

fiskmarkaði. 

Gulli Bjarna, Guðmundur og Gunnar Jóhannssynir léku fyrir fjöldasöng og fengu að 

vanda góðar undirtektir og stóð söngurinn fram yfir miðnætti. Gulli hefur oftar en ekki séð um 

þennan dagskrárlið og fengið með sér hina og þessa tónlistarmenn og á miklar þakkir skildar 

fyrir það. 

Björgunarsveitin sá um gæslu og frágang við varðeldinn og skilaði því með prýði. 

Varðeldurinn var útbúinn á vörubretti og því færanlegur ef á hefði þurft að halda vegna 

veðurs. Áhaldahús sá um undirbúning hans. Kveikt var í brennunni eftir að uppistandinu lauk, 

en það er athugunarefni að hafa brennuna stærri þannig að hún sé líklegt til að endast allan 

tímann, enda vantar ilinn frá henni þegar veður er hráslagalegt og fólk þarf helst að standa 

kyrrt á sama stað til að geta fylgst með skemmtiatriðum. 

Hljóð barst ágætlega um svæðið með aðstoð hljóðkerfis sem hljóðmenn fluttu á 

staðinn en framkvæmdastjóra var ekki kunnugt um það fyrr en eftir á að hljóðfæraleikari hefði 

verið ósáttur við hljóðkerfið, auk þess sem hljóðfæri og mikrafónar voru fleiri en gert var ráð 

fyrir. 

Hamingjuhlaupið 

 

Þessi skemmtilega hugmynd kom frá Stefáni Gíslasyni árið 2009 og undirbjó hann og 

skipulagði hlaupið annað árið í röð. Þátttaka í hlaupinu var minni en í fyrra, en þá komu 

nokkrir hlauparar með Stefáni. Engu að síður tókst vel til, þó að nokkur bið myndaðist hjá 

hlaupurunum. Skemmtilegur viðburður og vel þess virði að endurtaka og útfæra frá ári til árs. 

Útiskemmtun og trommuhringur 

 

Útiskemmtun hófst upp klukkan tvö í Klifstúni. Vel gekk að undirbúa hana og hófst hún 

nokkurn veginn á tilsettum tíma, en Arnar S. Jónsson stóð fyrir trommuhring sem endaði við 

útiskemmtun og hélt uppi dampi meðan fólk dreif á svæðið. Framkvæmdastjóri þótti vel til 

takast hjá Arnari og leggur til að slíkt verði reynt aftur. Auglýstir dagskrárliðir stóðu eins og 

stafur á bók og rúllaði dagskráin vel, sem m.a. má þakka kynninum Svavari Knúti. Hann 

skilaði sinni vinnu vel og fyllti upp í með tónlist ef eyður mynduðust. Var samstarfið við hann 

gott. 

Ávarp oddvita var skemmtilegt og tók hann síðan á móti Stefáni Gíslasyni 

hamingjuhlaupara sem einnig ávarpaði samkomuna. Tónlistaratriði voru vel heppnuð og 

skemmtilegt var að fá söngatriði úr SEEDS hópnum sem því miður var þó það eina sem 

skilaði sér illa gegnum hið nýja hljóðkerfi. Þá setti götuleikhús SEEDS hópsins skemmtilegan 

svip á hátíðina, en reynslan í ár sýnir þó að hafa þarf heimamann sem tekur þátt í 

undirbúningi þess og leikstýrir jafnvel hópnum. Svavar Knútur og Loftur og Jón Víðis 

töframaður voru með skemmtileg atriði fyrir börn sem að hinir fullorðnu höfðu ekki síður 

gaman að. Tónlistaratriði heimamann runnu vel og voru vel undirbúin. Þá voru afhent 

Menningarverðlaun Strandabyggðar í fyrsta sinn, auk skreytingarverðlauna og verðlaun fyrir 

kassabílakeppni voru einnig afhent, en reynt var að beina verðlaunaafhendingum sem mest á 

fyrri hluta dagsins þar sem kvölddagskráin var mjög stíf. Verðlaunaafhendingar gengu eins 

hratt fyrir sig og hægt var. 

Hnallþóruhlaðborð og hamingjutónar 

 

Hnallþóruhlaðborðið var jafnvel glæsilegra en nokkru sinni fyrr. Þykir framkvæmdastjóra 

líklegt að þar komi tvennt til, annars vegar að kökurnar dugðu ekki í fyrra, og hins vegar að 

gert var átak í því að ganga í öll hús eða hringja til þeirra sem ekki náðist til og miklar 

umræður höfðu skapast um þessi mál á íbúafundum. Það er einnig gaman að geta þess að 

„hálfbúar“ taka orðið virkan þátt í þessu, auk þess sem gestir hátíðarinnar koma jafnvel með 

kökur. Talsverðir afgangar voru og erfitt að velja úr hinum stórkostlegu kökum sem hlutu 

verðlaun í þremur flokkum. Sveitarstjórn tók að sér að hita kaffi, bera fram og bæta á borðið 

og er það bæði skemmtilegt og táknrænt að hafa það sómafólk í gestgjafahlutverkinu. Tíu 

borð úr félagsheimili voru á staðnum, en dugðu ekki til og var komið með fjögur í viðbót. 

Líklega væri líka betra að staðsetja borðin nær útidyrum og jafnvel í U-laga röð, þannig að 

fólk gæti fengið sér kökur og farið svo beint út aftur og fylgst með skemmtiatriðum. 

 Geirabakarí, Kaffi Norðurfjörður, Sauðfjársetur á Ströndum og Hótel Djúpavík gáfu 

verðlaun á Hnallþóruhlaðborði. 

 Söngkeppni barna var lífleg og skemmtileg, en allt of langdregin. Boðið var upp á 

bæði karókí og lifandi undirleik sem Ari Björn Sigurðsson sá um. Heiða Ólafs var með æfingu 

í Grunnskólanum daginn áður og sá Einar Friðfinnur um tæknimál þar, en eitthvað vantaði af 

snúrum sem líklega hafa verið tapaðar eða komnar í notkun annars staðar. Salbjörg hélt svo 

utan um barnahópinn um kvöldið á meðan keppnin fór fram. Nauðsynlegt er að bjóða upp í 

slíka æfingu fyrir þá sem vilja. Keppnin var hins vegar of löng, enda metþátttaka. Einhverjir 

fengu skráningu eftir að auglýstri skráningu lauk og töldu sig ekki hafa séð auglýsinguna 

tímanlega. Þá þyrfti að stytta lögin, einkum fyrir yngstu krakkana og helst þyrfti einhver að 

vera með hljóðmanni til að sjá um það. Eins var sviðið í fiskmarkaðnum of lágt fyrir krakkana 

og mikill átroðningur í kringum það, en um þessa vankanta hafa framkvæmdarstjóri, 

hljóðmaður og fleiri rætt ítarlega og eru mögulegar lausnir á þeim viðraðar í umsögn 

hljóðmanns í kafla 6. Þá hefur komið upp sú hugmynd að hafa hæfileikakeppni (ekki bara 

söngkeppni) og hafa undankeppni á fjölskylduballi á föstudagskvöldi. Þannig væru 5-10 atriði 

sem lentu í úrslitum og kepptu um verðlaun á laugardegi eða laugardagskvöldi. Þá þarf að 

uppfæra lista yfir karókílög og birta hann á netinu tímanlega (þessi listi er að mestu leyti til á 

vefnum) og ákveða hvort börnin mega velja úr fleiri lögum en þeim sem eru á þessum lista. 

 Tónlistaratriði tókust vel og dagskráin gekk samkvæmt áætlun, þó í lengra lagi væri, 

undir góðri stjórn Kristins Schram kynnis. Verðlaun voru afhent fyrir bestu kökurnar á sama 

hátt og í fyrra. Eftir dagskrána sáu framkvæmdastjóri, formaður menningarmálanefndar, hluti 

sveitarstjórnar og starfsmenn áhaldahúss um frágang í fiskmarkaði og hljóðmenn gengu frá 

hluta hljóðkerfis en hluti þess var skilinn eftir til næsta dags. Jón Halldórsson brást vel við 

þeirri beiðni að seinka sínum tónleikum þar til dagskrá í Fiskmarkaði lauk en öll seinkun 

vindur þó upp á sig vegna annarra atriða sem á eftir koma og var til dæmis alveg á mörkunum 

að framkvæmdastjóri næði að halda utan um frágang í Fiskmarkaði og mæta svo tímalega í 

miðasölu á dansleik. 

Á staðinn vantaði fleiri sorpílát og var því reglulega skipt um poka og þeim safnað í 

fiskikör utan húss en Sorpsamlagið tók síðar þessa poka. Þá hefði verið æskilegt að 

Björgunarsveitin hefði haft dósatunnur á staðnum, enda fór mikið magn af flöskum og dósum 

í ruslið þetta kvöld. Þrengsli voru mikil í fiskmarkaðnum enda frábær mæting. Erfitt var að 

komast að til að fylla á hlaðborðið og dreifa þurfti kaffi og djúsi víðar um svæðið til að fólk 

kæmist að. Þá þyrfti að stjórna því hvernig farið er að hlaðborðinu og frá því aftur. 

Skrúðgöngur í hverfunum settu skemmtilegan svip á kvöldið og virtust 

hugmyndafluginu engin takmörk sett, varðandi búninga, söngva og farartæki sem fylgdu 

göngunum. Eitthvað virtist misskilningur um það hvar skrúðgöngurnar ættu að enda og eins 

voru þær komnar á svæðið á nokkuð misjöfnum tíma. Þá væri gaman ef hægt væri að flytja 

söngvana á sviði, en tímaplan gerði það illmögulegt í ár. Þar sem þessar göngur eru nýjung er 

um að gera að þróa þær áfram og hefur framkvæmdastjóri trú á að þessi sameiginlegu 

verkefni hverfanna vekji samkennd og góða stemmingu en það þyrfti endilega að gefa þeim 

aukinn tíma og jafnvel að verja í þau auknu fjármagni. 

Kassabílasmiðja og rallý 

 

Að vanda hafði Hafþór Þórhallson umsjón með smiðjunni og rallýinu. Þátttaka í smiðjunni 

var svipuð og í fyrra og voru einhverjir sem gerðu upp kassabíla frá fyrri árum. Stemmingin 

við rallýið er alltaf góð og er þetta fjölskylduvænn viðburður sem mjög margir telja ómissandi 

dagskrárlið. Heyrst hefur að það mætti poppa aðeins upp stemminguna við keppnina sjálfa og 

eins hefur komið hugmynd um að verðlauna fyrir hönnun á kassabíl. 

 

Léttmessa í Hólmavíkurkirkju 

 

Léttmessan var að vanda kl 11 á sunnudagsmorgni. Flutt er létt tónlist og þannig er heiti 

messunnar tilkomið. Messan mun hafa verið óvenju vel sótt þetta árið, eða á bilinu 60-80 

kirkjugestir, sem er líklega besta mætingin hingað til. 

Furðuleikar í Sævangi 

Furðuleikarnir eru mikilvægur þáttur í dagskrá Hamingjudaga og fara alltaf fram eftir hádegi á 

sunnudegi. .... 

4.4. Annað sem snýr að hátíðinni í nútíð og framtíð 

 

Hér verður í stuttu máli greint frá öðrum atriðum sem vert er að geta varðandi hátíðina í ár eða 

hafa í hug við undirbúning Hamingjudaga í framtíðinni. 

Sem fyrr má benda á að ráðningartími framkvæmdastjóra er fullstuttur og eru færð 

rök fyrir því í kafla 2.1. og gerðar tillögur um breytingar þar á. 

Markaðssetning er og verður dýr póstur í fjárhagsramma hátíðar sem þessarar. 

Framkvæmdarstjóri treystir sér ekki til að benda á hagkvæmari leiðir en farnar voru að þessu 

sinni, en eflaust eru þær til. Það er til dæmis reynandi að treysta alfarið á vefinn, 

samskiptaforrit á netinu og auglýsingar í staðbundnum miðlum, en hæpið að hægt sé að láta 

það duga. Þá er alveg skoðunarvert að gera stærri auglýsingarsamninga, með aðkomu annarra 

fyrirtækja á svæðinu. 

Í ár komu upp ákveðin vandkvæði varðandi húsnæði og aðstöðu. Tilraun til að nýta 

Fiskmarkaðinn var að mati framkvæmdastjóra vel þess virði og þegar hefur verið fjallað um 

nýjar útfærslur á þeirri notkun. Sölutjöld sem keypt voru og endurnýjuð reyndust ekki þola 

vind og rifnaði það fyrsta sem sett var upp umsvifalaust. Framkvæmdastjóri telur hins vegar 

ágætis lausn að hafa sölubása í Fiskmarkaði og jafnvel ástæðu til að laða að fleiri söluaðila og 

gera meira úr þeim þætti hátíðarinnar.  

Café Riis hefur lagt fram veglegt framlag til hátíðarinnar í formi þess að lána 

Braggann án endurgjalds. Er það gríðarlega mikilvægt og sem kunnugt er hentar Bragginn 

mjög vel til tónleikahalds. Það þarf þó að vera á hreinu hvaða kröfur eru gerð um meðferð og 

uppröðun stóla og borða, hvort selja á veitingar þar og hvenær afnot af húsinu hefjast. Að 

þessu sinni var ákveðið að launa fyrir afnot af Bragganum í formi ballmiða. 

Huga þarf vel að einhverri afþreyingu sem höfðar meira til unglinganna, í ár var til 

dæmis ekki boðið upp á diskótek fyrir þann aldurshóp eins og verið hefur. Í umræðunni hjá 

þessum aldurshóp hefur líka borið á áhuga fyrir einhverju „ókeypis útidjammi.“ Þess má geta 

að reynt hefur verið að koma á sundlaugarskemmtun af einhverju tagi en forsvarsmenn 

íþróttamiðstöðvarinnar ekki talið það gerlegt þessa helgi. 

Einnig hefur borist sú skemmtilega hugmynd að gera grín að veðrinu sem alltaf virðist 

elta Hamingjudaga og hefur það varla brugðist að veðrið er leiðinlegt þessa helgi. Þar kæmu 

flugdrekar sterkt inn, ásamt regnfatasamkeppni, vatnsrennibraut eins og gerð var á vordaginn í 

Grunnskólanum væri flott í einhverri nettri brekku (og þá má rigna eldi og brennisteini) og 

síðan væri hægt að vera með heljarinnar kakósölu við hliðinaog selja sérsaumuð 

hamingjuhandklæði og leðjuslagur væri líka ein hugmynd. 

Þá er enn einu sinni ástæða til að minna á kosti þess að sveitarfélagið eignist útisvið 

sem nýtast myndi í margt annað en Hamingjudaga. Einnig er mögulegt að kaupa eða leigja 

færanlegt svið úr áli. Bent skal á að ýmsar lausnir eru til í öðrum sveitarfélögum og því 

auðvelt að nálgast upplýsingar um útfærslur og kostnað. Er þetta verkefni sem vinna þyrfti að 

yfir veturinn í samráði við áhaldahúsið. Þess ber að geta að framlenging á sviðinu og 

skreytingar breyttu miklu um útlit og notagildi sviðsins. 

Þá skal aftur bent á að setja upp fastan rafmagnstengil utan á vigtarskúrinn, en eftir því 

sem framkvæmdastjóri fær best skilið kostar það einhverjar tilfæringar hverju sinni að koma 

rafmagni utan á skúrinn. Aðgangur að rafmagnstenglum á tjaldsvæði hefur verið bættur og er 

líklega orðin nægur til að dekka stórar helgar. 

Framkvæmdir í sveitarfélaginu varðandi Hamingjudaga gengu vel sem fyrr segir. 

Áhaldahúsið var vel mannað og auk þess voru starfsmenn þess viðræðugóðir og hjálpfúsir í 

hvívetna. Vill framkvæmdastjóri sérstaklega þakka þeim Snorra Jónssyni, Arnþóri Jónssyni 

og Ragnheiði Gunnarsdóttur fyrir þeirra framlag og góð samskipti, svo og öllum öðrum 

starfsmönnum áhaldahúss og unglingavinnu. 

Það er nauðsynlegt að hafa aðgang að starfsmönnun sveitarfélagsins frá því 

undirbúningur hefst þar til frágangi lýkur. Eftir að framkvæmdastjóri lagði fram gátlista til 

verkstjóra og annarra starfsmanna áhaldahússins voru verkefnin leyst af hendi með sóma og á 

tilsettum tíma. Þá ber að geta þess að sláttur og fegrun á opnum svæðum var með besta móti, 

sem er mikilvægt varðandi ásýnd sveitarfélagsins. 

Teymi starfsfólks frá sveitarfélaginu lagði fram vinnu á laugardegi, og starfsmaður 

sveitarfélagsins var til staðar þar til frágangi lauk seint á laugardagskvöldi. Var það Arnþór 

Jónsson sem stóð vaktina manna lengst og var aðstoð hans ómetanleg fyrir framkvæmdastjóra 

Lítið má út af bregða til að framkvæmdastjóri geti ekki sinnt óvæntum uppákomum, jafnframt 

því að halda utan um að dagskráin gangi snuðrulaust fyrir sig. Það er mat framkvæmdastjóra 

að dagskráin á vegum hátíðarinnar sem slíkrar hafi verið talsvert umfangsmeiri en í fyrra og 

upplifði framkvæmdastjóri meira annríki á hátíðinni sjálfri í í undirbúningnum en síðasta ár. 

Því var aðgangur að starfsmönnum áhaldahúss og unglingavinnu, að ónefndum SEEDS 

hópnum algjörlega ómetanlegur. Starfmaður á skrifstofu sveitarfélagsins hefur mikilvægu 

hlutverki að gegna og hefur Salbjörg Engilbertsdóttir öll árin lagt fram mikið og óeigingjarnt 

starf á þeim vettvangi, sem ber að þakka. Almennt stóð starfsfólk sig með mikilli prýði, hvort 

sem um var að ræða sjálfboðaliða eða launafólk.  

Það er full ástæða til þess að skoða hverju sinni hvort einhver ný félög eða fyrirtæki 

geti tekið þátt í hátíðinni með virkum hætti og notið um leið góðs af. Þannig eru til dæmis til 

ferðaþjónustufyrirtæki, starfsmannafélög, kvenfélög, brigdeklúbbur og fleiri aðilar sem enn 

eiga eftir að spreyta sig á þessum vettvangi. Gaman væri að skoða með opnum huga hvernig 

virkja má fleiri aðila, og hvort eitthvað af þeirri vinnu gæti jafnvel farið fram í vetrarstarfsemi 

þessara aðila. 

Ólíklegt er að hátíð af þeirri stærðargráðu sem Hamingjudagar eru verði haldin án 

ráðningar sérstaks framkvæmdastjóra. Eins og fram hefur komið voru laun framkvæmdastjóra 

sambærileg við árið á undan. Er það ásættanlegt en þó ekki endilega í samræmi við 

vinnuframlag sem er gríðarlegt þessa tvo mánuði og ekki síst á meðan á hátíðarhöldunum 

stendur. Greiðslan var þó hækkuð á milli ára, en það hafði ekki verið gert árin á undan, þrátt 

fyrir þá gríðarlegu verðbólgu og fjármálahamfarir sem urðu í landinu árið 2008 og standa enn. 

Ekki er hægt annað en vera nokkuð sáttur við veðrið á hátíðinni. Að minnsta kosti var 

það að sumu leyti betra en árið á undan og með skjólgóðum fatnaði var ekkert mál að njóta 

þeirrar dagskrár sem fram fór utan dyra, enda hvorki mjög hvasst né mikil rigning. 

Endalaust má velta upp spurningum um tímasetningu hátíðarinnar og verður sú 

umræða eflaust tekin upp enn á ný. Á það má til dæmis minna að ferðaþjónar hafa bent á að 

hátíðir sem þessi mættu gjarnan fara fram utan háannatímans, til að lengja hann, fremur en 

þegar nóg er umleikis fyrir. Einnig má hafa í huga að minnsta kosti tvær aðrar hátíðir fara 

fram á Vestfjörðum þessa helgi og fjöldi hátíða víðar um land. Það er mat framkvæmdastjóra 

að skoða þyrfti síðustu helgina í júní eða jafnvel einhverja helgi í ágúst fyrir Hamingjudaga. Í 

ár var til dæmis frábært veður helgina fyrir Hamingjudaga og hátíðir eins og Jónsmessuhátíð á 

Hofsósi og Bjartar nætur í Húnaþing voru viku fyrr, þannig að líklega hefur verið lítið um 

aðrar hátíðir þessa síðustu helgi í júní. 

Heimasmíðuð leiktæki frá árinu 2009 hafa mælst vel fyrir. Eru þau vönduð smíð og 

skemmtilega skreytt og hafa verið mikið notuð og einnig lánuð til notkunar í Sævangi. 

Verðugt væri að bæta við leiktækin og halda þeim við til frekari notkunar við ýmis tækifæri. 

Var þetta rætt við Jóhann Jónsson í aðdraganda hátíðarinnar og var hann til í það, en málið 

féll þó niður, líklega vegna lítillar eftirfylgni. 

Tillögur um merkingar á galdragötum eru til frá því árið 2008. Gaman væri að nýta 

þær og fá t.d. Ástu Þórisdóttur til að vinna úr þeim í samræmi við bæjarskiltið sem hún hefur 

hannað og sett var upp rétt fyrir Hamingjudaga. Er þetta eitt af þeim verkefnum sem vinna 

mætti yfir vetrartímann. Þá hafa oft komið fram ábendingar um að tengja hátíðina meir 

göldrum sem eru óneitanlega helsta sérstaða í hólmvískri ferðaþjónustu. 

Einnig hafa komið fram á íbúafundum í gegnum tíðina óteljandi tillögur sem ekki hafa 

verið notaðar hingað til. Eru nokkrar þeirra taldar upp hér á eftir, flokkaðar niður eins og gert 

var á hugarflugsfundunum í ár: 

Afþreying (dagskráratriði) 

 Keppni um fallegasta blómið 

 Slamball, Go kart, Laser tag, Paintball 

 Leiktæki (Hoppukastala, klessubíló) 

 Andlitsmálun 

 Halda keppni í “slábolta” niðri á plássi (Sævar Ben þekkir þetta) 

 Smíða flugdreka í kassabílasmiðjunni og keppa með þá. 

 Útbúa fiskiker með alls kyns sjávarlífverum á áberandi stað á hafnarsvæðinu 

 Halda bryggjuball þar sem unglingar og eldri borgarar sýna dans 

 Þrautir/ vatnsþrautir, Sjósundkeppni, klessubátar/ bátar, pokahopp 

 Spurningakeppni, kvöldvaka 

 Tívolí/fullt af tívolítækjum 

 Gleðigöngu 

 Átkeppni 

 Brandarakeppni krakka  

 Bíó í Bragganum fyrir litlu börnin 

 Fyrirlestrar/námskeið um hamingjuna, rómantísk/erótísk námskeið, hláturnámskeið 

 Aukin samvinna hólmvískra listamanna 

 Sprettganga á hjólaskíðum 

 Fornbílaklúbburinn, dráttarvélar úr Reykhólasveit 

 Keppni um listaverk úr fjöru“góssi“ 

 Ljósmyndakeppni/ maraþon, gamlar myndir 

 Hamingjuþema 

 Leikir fyrir börn/meira fyrir börn 

 Myndasýning á vegg gamla skólans, myndasýning um snjóaveturinn 95 

 Hjólaferð 

 Rólegir tónleikar á fimmtudagskvöldi 

 Sagnaskemmtun um víðan völl 

 Gifting 

 Keppni milli sveitarfélaga, t.d. kappát  

 Sundlaugarfjör 

 Málsháttakökur - baka saman f hátíð og dreifa 

 Hamingjuþrautir (telja hjörtun...), hamingjumálverk  

  

 Slá eitthvert heimsmet 

 Smiðjur f krakkana 

 Böggla(uppboð)  

Söluvarningur: 

¾ Fatamarkaður/ föt 

¾ Kolaport 



38 

 

¾ Hlölla eða Subway vagn 

¾ Saumamerkingar 

¾ Meira úrval á sölubásum 

Aðstaða/ aðbúnaður hátíðarinnar: 

¾ Ball niðrí matsal (í skólanum)/félagsheimili/galdrasafni/Bragganum 

¾ Söngvakeppni barna í Bragga-ekki á sviði 

¾ Leiktæki sem eru til hjá Strandabyggð (einhver þeirra voru líklega sett upp í ár) 

¾ Steypa bryggjuna fyrir go-kart 

¾ Alvöru svið 

¾ Partýtjald til að setjast inní 

¾ Gera hvamminn þar sem olíutankar voru að sælureit með borðum og bekkjum  

Markaðssetning: 

¾ Mynd um hamingjudaga í bíó 

¾ Bás á Stefnumótinu 

¾ Uppfæra hamingjudagar.is  

¾ Derhúfur, lyklakippur, selja límmiða í bíla, buff 

¾ Labba um með skilti í Kringlunni  

Skemmtikraftar:  

¾ Auðunn Blöndal, Laddi, Steindi jr, Maggi mix, FM 957, Logi í beinni, Bjarni Haukur, 

Örn Árnason, Pétur Jóhann með uppistand 

¾ Hera Björk, Kristmundur Axel, Páll Óskar, Júlí Heiðar 

¾ Hugleikur Dagsson 

¾ Bermúda, Dikta 

¾ Magadansarar, trúðar 

¾ Kvennakórinn flytur lög Hemúlsins 

¾ Möguleikhúsið 

¾ Litlubarna kór 

¾ Krummakvartettinn “kombakk” 

¾ Minni músík-meira grín  

Ýmislegt: 

¾ Hamingjugrautur 

¾ Bók með textum/ gítargripum/ hamingjutilvitnunum (Tilvitnanabanki) 

Það hefur oft verið rætt hvort gera mætti Hamingjuþemað sýnilegra í dagskránni. 

Vissulega skilar það sér vel í skreytingum og umgjörð hátíðarinnar, en áhugavert væri að gera 

það í auknum mæli að inntaki í dagskránni, til að mynda með upplestri, ljóðaflutningi og 

fyrirlestrum aðila sem gera þetta víðtæka hugtak að umfjöllunarefni sínu. Í ár var haft 

samband við Ásdísi Olsen og Karl Ágúst Úlfsson um hamingjusmiðju og hrynsmiðju en þegar 

til kom rúmaðist það ekki innan fjárhagsrammans. 

Nú eru að verða liðin sex ár síðan undirbúningur fyrstu Hamingjudaga hófst. Á þeim 

tíma hefur ekki verið gerð formleg könnun á viðhorfi gesta til hátíðarinnar og væri fróðlegt 

að gera slíka könnun. Mælt er með að það verði undirbúið í aðdraganda næstu hátíðar. 

Einnig má geta þess að nemi í Mennta- og menningarstjórnun við Háskólann á Bifröst hafði 

samband við framkvæmdastjóra í vetur vegna verkefnis í námi sínu og hugðist fjalla um 

Hamingjudaga. Úr því varð ekki og hefur umræddur nemi líklega frestað námi sínu vegna 

mikilla anna. 

5. Uppgjör 
 

Hér verður hátíðin gerð upp í stórum dráttum, miðað við fyrirliggjandi upplýsingar þegar 

skýrslan er rituð. Upplýsingar eru fengnar á skrifstofu sveitarfélagsins þann 6. júlí 2010. Um 

áætlun vísast í kafla 3.5.  

Heildarniðurstaða miðað við 6. júlí sýnir neikvæða niðurstöðu upp á rúm 340.000. 

Þessi niðurstaða er vissulega nokkur vonbrigði, en frávik frá fjárhagsáætlun má helsta skýra 

með nokkuð lægri tekjum af bæði dansleik og tónleikum en gert var ráð fyrir og einnig 

auknum útgjöldum viðameiri notkunar á hljóðkerfum. Einnig vantar hér inn einhverjar tekjur 

af sölu á blöðrum, bolum og sundpokum frá Strandakúnst. Þá er kostnaður vegna 

kökuhlaðborðs, skreytinga og annarra aðfanga eitthvað hærri en reiknað hafði verið með en 

aðrir liðir í ágætu samræmi við fjárhagsáætlun. 

 

Skemmtikraftar  útkoma 2010  

Hljómsveitin Hraun           250.000      

Krakkaatriði-Svavar og Loftur           100.000      

Jón Víðis töframaður             50.000      

Skemmtiatriði Gísli og Rögnvaldur           130.000      

Furðufataball             30.000      

Deep purple tribute           150.000      

Samtals           710.000      

Kostnaður   

Kassabílar aðföng               5.000      

Hljóðmaður            150.000      

Verðlaun lagasamkeppni             50.000      

Dagskrá prentuð             45.000      

Kostnaður vegna tertuveislu             10.000      

Gisting skemmtikraftar             17.500      

Blóm lagasamkeppni               1.500      

Veggspjöld             11.124      

Keyptir (bolir og) blöðrur               5.000      

Ljósmynda-/listsýningar             55.000      

Ljósritun/prentun Gagnvegur             15.000      

Tækjaleiga  (posi og Ózon)             32.000      

Brennutrygging             18.000      

Skreytinganefnd/viðurkenningar             19.000      

Aðrar vörur, ritföng og rekstarvara             20.000      

 
  

Samtals           480.124      

 
  

Fastur kostnaður:   

Gæslukostnaður og laun           315.000      

Leyfisgjöld sýslumaður             16.000      

Stefgjöld af dansleikjum og tónleikum             70.000      

Dreifingarkostnaður dagskrár             26.000      

Auglýsing strandir.is             20.000      

Auglýsing litlihjalli               5.000      

Samtals           465.000      

 
  

 
  

Annar rekstrarkostnaður   

Laun/sími/ferðir framkvstjóra           580.000      

Umsjón kassabílasmiðju             40.000      

Starfsmenn sölutjaldi                      -        

Húsvarsla og miðasala á balli 
                    

18.000        

  

  Samtals           620.000      

 
  

 
  

Heildargjöld       2.275.124      

 
  

Tekjur 
 Framlag Strandabyggðar       1.100.000      

Innkoma af balli           545.000      

Innkoma af tónleikum Deep purple           134.900      

Styrkur Sparisjóður             50.000      

Styrkur aðrir*             30.000      

Sala á bolum, pokum, blöðrum             18.400      

Styrkur KSH             50.000      

 
  

Samtals       1.928.300      

  Mismunur tekjur/gjöld 
 Tekjur       1.928.300      

Gjöld       2.275.124      

Samtals -        346.824      

 

*Ath styrkur frá KSH væntanlegur 14. júlí 

 

6. Greinargerðir og umfjöllun 
 

Hér eru birtar greinargerðir þeirra sem beðnir voru að meta hátíðina í heild. Allir voru valdir 

með það að leiðarljósi að sjá þetta frá sem flestum hliðum og á sem hlutlausastan hátt, en samt 

út frá því hlutverki sem þeir höfðu með höndum. Samtals fengu um þrjátíu aðilar slíkt bréf 

tölvupósti og/ eða facebook skilaboðum og voru öll bréfin eins. Efni þeirra var eftirfarandi: 

 

Ágæti viðtakandi! 

Um leið og ég þakka þér þitt framlag til Hamingjudaga 2010, langar mig til að óska umsagnar 

þinnar um hátíðina. 

Þetta bréf er sent þeim sem stóðu að viðburðum, störfuðu í Menningarmálanefnd, tóku þátt í 

sjálfboðavinnu  eða veittu þjónustu á Hamingjudögum á Hólmavík 2010. Því geta viðtakendur 

svarað bréfinu fyrir sig sem einstaklingar, fyrir sitt fyrirtæki og/eða þau félagasamtök sem 

þeir störfuðu fyrir á Hamingjudögum. Einnig er bréfið sent nokkrum aðilum sem voru virkir í 

skreytingarvinnu og undirbúningi súpu/grillveislu og skrúðgöngu í hverju hverfi. Loks fá 

nokkrir íbúar sem valdir voru af handahófi úr netfangalista framkvæmastjóra þetta bréf, enda 

mikilvægt að hafa fjölbreytta rýnihópa þegar lagt er mat á hátíð af þeirri stærðargráðu sem 

Hamingjudagar eru. 

Það hefur tíðkast frá upphafi Hamingjudaga að framkvæmdastjóri skili af sér árlegri skýrslu 

um hátíðina, sem meðal annars er byggð á umsögnum þeirra aðila sem fá bréf af þessu tagi.  

Með bréfinu viljum við fara þess á leit við viðtakendur að þeir gefi okkur dálitla umsögn 

(nokkrar línur nægja alveg)  um hvernig þeim þótti til takast, varðandi það sem sneri að þeirra 

viðburðum og/eða  þjónustu, en einnig eru allar ábendingar um hátíðina í heild vel þegnar. 

Hægt er að koma umsögnum til undirritaðrar í bréfapósti eða í tölvupósti á neðangreint 

netfang. Einnig er velkomið að slá á þráðinn og mun ég þá taka niður þær ábendingar sem 

fram koma símleiðis. 

Óskað er eftir að umsagnirnar berist framkvæmdastjóra eigi síðar en kl 12 á hádegi 

miðvikudaginn 13. júlí næstkomandi. 

 

 Með kveðju og fyrirfram þökkum fyrir viðbrögðin. 

Kristín S. Einarsdóttir 

Framkvæmdastjóri Hamingjudaga 2010 

Sími 8673164 og netfang stina@holmavik.is 

 

Alls bárust svör frá sjö aðilum og fylgja þau hér á eftir í heild sinni: 

Jón Alfreðsson, leiðsögumaður í gönguferð 

Sæl Stína  

Það mættu aðeins tveir í gönguna síðan hitti ég þrjá við messuna, sem sváfu yfir sig og ætluðu 

að hitta á gönguna en tókst það ekki. Persónulega var ég mjög ánægður með göngurnar úr 

hverfunum og eins súpur og grill sem þar voru. Mér finnst vanta mjög heimamenn með 

sölubása, það er leiðinlegt að það séu fyrst og fremst aðkomufólk með þá starfsemi. 

Söngvarakeppni barnanna ætti að mínu mati að vera um miðjan dag í Bragganum en ekki um 

kvöldið. 

Jón Jónsson, ritstjóri strandir.is 

 
Sæl Stína,  
  
Sendi hér umsögn og hugmyndir vegna Hamingjudaga 2010 og til framtíðar, einkum um 
markaðssetningu. Mér þótti hátíðin vel heppnuð og þau atriði sem ég sá voru undantekningalaust 
í lagi. Mikil gæði á söngkeppni barna gefur góðar vonir um framtíðarskemmtikrafta. Vel heppnað þótti 
mér að láta sveitarstjórnarmenn uppvarta í hamingjukaffinu um kvöldið og tertuhlaðborðið var 
stórglæsilegt.  
  
Varð var við að ungmennum á aldrinum 14-20 ára fannst fremur fátt áhugavert eða við sitt hæfi á 
dagskránni. Einhvern veginn þarf að fá gesti til að mæta tímanlega á hátíðardagskrá á laugardegi. 
  
Mér fannst vel að verki staðið með kynningu á Facebook, en ég ímynda mér að það hafi aldrei verið 
erfiðara að koma fréttum af bæjarhátíðum í landsmiðla en nú. Mikilvægt væri að hafa sérstakan 
ljósmyndara á viðburðum til að mynda hátíðina og senda góðar ljósmyndir með fréttatilkynningum fyrir 
og eftir hátíð. Einnig væri þarft að koma upp myndabanka með sérvöldum sérlega góðum myndum 
sem hægt er að senda fjölmiðlum. Forðast ætti eins og heitan eldinn að miðla lélegum eða 
sæmilegum myndum af hátíðinni í myndaalbúm á vefnum. Einnig ætti að þjóðnýta þá sem eiga og 
nota kvikmyndavélar hér á staðnum til að safna og miðla efni. Ég legg til að fyrir næstu hátíð verði búið 
til kynningarmyndband (t.d. með Hamingjulagi ársins) til að nota á vefnum, þar sem sýndar eru 
svipmyndir af hátíðinni, lifandi myndir og ljósmyndir. Reynt að fanga stemmninguna, gleði og 
hamingju, hvort sem sólin skín eður ei. 
  
Að mínu mati týnist vefur hátíðarinnar inni á sveitarfélagsvefnum strandabyggd.is. Mér þykir því ráð að 
nota lénið hamingjudagar.is sem hátíðin á, koma því í gagnið að nýju, uppfæra og koma í gott 
vefumsýslukerfi (Joomla er frítt kerfi). Það er mikilvægt að bjóða fólk strax velkomið á Hamingjudaga 
að ári og mér finndist við hæfi að ákveða dagsetningu hátíðarinnar á næsta ári á fyrsta fundi nýrrar 
Menningarmálanefndar nú í sumar. 
  
Hamingjulagakeppnin (sem þarf að efla), varðeldur, kassabílarallið, tertuhlaðborð og Furðuleikarnir. 
Þetta finnst mér vera þeir þættir Hamingjudaga sem séu ómissandi og nái vel að fanga þemað. Vona 
að hátíðin haldist um framtíð alla, eflist og dafni. Til að svo megi vera þarf að vinna áfram úr því sem 
vel hefur tekist og þróa viðburði áfram á grundvelli sérstöðu, þjónustu og menningarlífs heimamanna. 
Lykilatriði fyrir hamingjuríka Hamingjudaga í framtíðinni er að gæðin séu ávallt í meiri hávegum 
höfð en magnið.  
  
Óska framkvæmdastjóra til hamingju með vel heppnaða Hamingjudaga 2010.  
  
Jón Jónsson, ritstjóri strandir.is. 

Daníel Birgir Bjarnason, hljóðmaður  

 

Undirritaður tók að sér að sjá um hljóðkerfismál vegna dagskrá Hamingjudaga 2010 ásamt 

Bjarna Ómari Haraldssyni sem var sviðsmaður og samstarfsmaður um hljóðkerfismálin.  

Upphaflegt samkomulag gerði ráð fyrir hljóðkerfi vegna hamingjulagakeppni í maí, 

dagskrá á útisviði á laugardegi um Hamingjudaga og hljóðkerfi vegna dagskrár í Fiskmarkaði 

á laugardagskvöld. Upphaflegt tilboð mitt hljóðaði upp á 115.000 krónur fyrir þessa þrjá 

viðburði þ.e.a.s. 90.000 fyrir dagskrá á laugardegi um Hamingjudaga og 25.000 fyrir 

Hamingjulagakeppni í maí. 

Í aðdragandanum féll Hamingjulagakeppnin út en við bættust tónleikar með Deep 

Purple tribute á fimmtudagskvöld, hljóðkerfi við varðeld á föstudagskvöld og hljóðkerfi í 

Bragganum á laugardagskvöld vegna tónleika Jóns Halldórssonar en auk þess komu 

hljóðmenn að hluta til að smávægilegri aðstoð vegna diskóteks í félagsheimilinu á 

föstudagskvöld. Á fundi með framkvæmdastjóra sem haldinn var í Þróunarsetrinu föstudaginn 

2. júlí var gengið frá nýju samkomulagi þar sem greiðsla í heild vegna hljóðmennsku á 

hátíðinni var ákveðinn kr. 150.000.  

Í þessari greinargerð er farið yfir það hvernig til tókst á hverjum viðburði fyrir sig en 

auk þess komið með ábendingar sem vonandi nýtast til að bæta úr annmörkum eða tryggja 

frekari gæði fyrir næstu hamingjuhátíð. 

 

Fimmtudagurinn 1.júlí  
 

Deep Purple tribute 

 

Kröfur vegna tæknimála á þessum viðburði voru uppsetning hljóðkerfis og hljóðstýring á 

tónleikum. Vonir stóðu til þess að nýtt hljóðkerfi Strandabyggðar væri komið en það kom 

ekki á staðinn fyrr en á fimmtudagskvöld eftir að tónleikar hófust. Á tónleikunum var því 

notað eldra hljóðkerfi Menningarmálanefndar sem keypt var árið 2004. Hljómsveitin sá sjálf 

um að koma með gítarmagnara, bassamagnara og trommusett en annað backline var fengið frá 

félagsmiðstöðinni Ozon s.s. míkrafónar, míkrafónstandar og allar snúrur. Hljómsveitin kom 

seinna en áætlað var en samkvæmt upplýsingum frá hljómsveitinni ætlaði hún að vera á 

Hólmavík um miðjan dag en létu þá vita að þeir yrðu ekki fyrr en klukkan sex sem var heldur 

naumur tími þar sem hljóðmaður hafði ekki unnið með bandinu áður. Á tónleikunum gekk 

mjög vel nema að Bheringermixer tók feilpúst. Eftir hlé lagaðist hljóðið eftir að slökkt var á 

kerfinu og það ræst upp aftur en þá skilaði það betra hljóði en fyrir hlé. Tónleikunum lauk um 

hálftólf.  

Gengið var frá hljóðkerfi úr Bragganum á föstudagsmorgun og farið með það í 

félagsheimilið. Darri Hrannar og Einar gerðu það klárt að mestu leyti fyrir diskótekið ásamt 

ljósakerfi en koma þurfti örlítið að lokafrágangi með þeim félögum en auk þess var þeim 

hjálpað með aðföng sem starfsmenn áhaldahúss sáu um. 

 

Föstudagurinn 2.júlí  
 

Klukkan eitt var hafist handa við að gera nýtt hljóðkerfi Strandabyggðar klárt, tekið var úr 

kössum og borið saman við afhendingarseðil, snúrur merktar og hjól skrúfuð undir botna. 

Mixerar sem koma áttu fylgdu ekki með enda fastir hja birgi í Bretlandi. Tekinn var ákvöðrun 

um að treysta á Bheringermixerinn en tryggja aðgang að Mixer frá Stebba og Bjarna ef á 

þyrfti að halda.   

 

Hljóðkerfi við samkomu á föstudagskvöld, varðeld og fjöldasöng 

  

Óskað hafði verið eftir hljóðkerfi fyrir Siggu og Gulla. Sett voru upp tvö JBL box, tveir 

míkrafónar og tengi fyrir einn gítar sem hefði átt að duga á þessari samkomu. Gulli mætti með 

tvo félaga með sér þannig að tæknikröfur breyttust úr því sem reiknað var með yfir í þrjá 

míkrafóna, tvo gítara og bassa. Gunnlaugur kom með lítinn Air magnara sem hann vildi 

syngja og spila í  gegnum með  sinn gítar. Bassaleikarinn kom með bassamagnara og annar 

gítarleikari (Gunnar ) fór í Air boxið með Gulla. Erfitt var að blanda hljóðið að þessum sökum 

og var hljóðið afar slappt til að byrja með. Bjarni gekk í málið og eftir að uppsetningu var 

breytt og allir settir inn í sama hljóðkerfið sem stillt hafði verið upp lagaðist hljóðið til muna 

og barst nokkuð um svæðið. Mikill vindur og staða áheyrenda sem leituðu skjóls til hliðar við 

þá félaga  gerði það að verkum að hljóðið barst illa til áheyrenda þó að það væri ágætt í beinni 

línu út frá sviðinu. Miðað við veðurfar, óvænta uppsetningu á fjöldasöng þ.e.a.s. þrjá 

míkrafóna, tvo gítara og bassa hefði þurft að gera ráð fyrir mun stærra hljóðkerfi. Þrátt fyrir 

góðan vilja var ekki hægt að bregðast við eftir að samkoman hófst. Samskipti við 

umsjónarmann fjöldasöngs voru frekar neikvæð en hann gerði lítið úr því sem verið var að 

reyna að gera þó að hann hafi í raun tekið að sér að sjá um hljóðið sjálfur og hljóðkerfið sem 

sett var upp hafi í raun komið inn sem veruleg lyftistöng fyrir samkomuna. Gísli Einars og 

Rögnvaldur tóku fram að þeir væru sáttir við kerfið eftir að hafa prófað það og notað á 

samkomunni. Gengið var frá þessu kerfi og öllu dótinu strax að lokinni samkomu. Rafmagn 

var fengið frá Jóni Gísla og Brynju en Jón Gísli lagði planka á götuna til að verja 

rafmagnskapla fyrir bílaumferð. Skoða þarf með að loka götunni vegna þessa. 

 

Laugardagurinn 3.júlí  
 

Samkoma á útisviði 

 

Vinna hófst við uppsetningu hljóðkerfis á útisviði klukkan 10:00 á laugardagsmorgun. 

Starfsmenn áhaldahúss, Arnþór, Börkur og Kristján komu að flutningi á kerfinu og hjálpuðu 

til við uppröðun og frágang á stærstu hlutum á sviðinu, auk þess sem Kristján Páll var í 

framhaldinu hljóðmönnum til halds og trausts með ýmis aðföng meðan á uppsetningu stóð. 

Einnig var Darri Hrannar hljóðmönnum til halds og trausts allan daginn eða um 10 

klukkustundir.  Hátalarastæðum var komið fyrir sitthvorum megin við rauða vagninn, sem var 

sviðið + mikilvæg stækkun. Hátalararnir voru settir ofan á brettastæður gerðum úr fimm 

brettum að hæð, bæði til að hljóðið skilaði sér betur og til að auðvelda flutning seinna um 

daginn inn í  Fiskmarkað. Hátalararnir þurfa reyndar að fara um það bil helmingi hærra til að 

skila sér betur yfir Klifstúnið. Hátalarnir voru ólaðir saman niður á brettin til að tryggja 

stöðugleika þeirra og koma í veg fyrir fall og titring sem skapast af bassabotnum. Vel gekk að 

koma kerfinu fyrir og þrátt fyrir að um nýtt kerfi væri að ræða gekk það áfallalaust fyrir sig 

enda kerfið einfalt í uppsetningu. Rigning setti nokkurt strik í reikninginn við uppsetningu og 

setja þurfti plastpoka (brettahettur sem fundust sem betur fer) yfir hátalarana til að forða þeim 

frá bleytu sem skerti hljómgæði kerfisins nokkuð af og til. Tryggja þarf frágang á 

hátalarastæðum með því að búa til varanlega teninga sem hátalarar eru settir upp á og 

einhverskonar vörn gegn bleytu, t.d. þak eða hús sem hægt er að setja yfir hátalarana og loka 

svo fyrir með efni sem heldur rigningunni frá án þess að skerða hljómgæði eða að efnið sem 

notað er í vörnina gefi frá sér hljóð eins og plast gerir við titring. Settir voru upp tveir JBL 

monitorar fyrir listamennina, auk þess sem backline var fengið frá félagsmiðstöðinni Ozon, 

magnarar, míkrafónar o.fl auk þess sem ýmsu var reddað af smábúnaði frá Ozon og Bjarna 

Ómari. Allar snúrur utan kerfis voru fengnar frá félagsmiðstöðinni Ozon, Tónskólanum og 

Bjarna Ómari.  

Atriði á útisviðinu skiluðu sér öll mjög vel hvað hljóð varðar nema það sem sneri að 

Katarinu, söngkonu úr Seeds hópnum sem átti erfitt með að spila og syngja í gegnum kerfið 

og skilaði atriðið sér því frekar illa, sérstaklega fyrra lagið. Jón Víðis töframaður kom með 

þráðlausan míkrafónbúnað sem virkaði ekki sem skyldi og því var fenginn í snarheitum 

þráðlaus búnaður frá félagsmiðstöðinni Ozon sem auðveldaði töframanninum að flytja atriðin 

sín og var hann mjög sáttur. Samkomunni lauk um klukkan hálffimm og var þá farið í að 

flytja hljóðkerfið yfir í Fiskmarkað.   

Nýja hljóðkerfið skilaði sér fullkomlega og hljóðið sem keyrt var á um það bil 60 - 65 

% styrk er nokkuð passlegt og hljómgott fyrir svæðið á Klifstúni. Með öflugri og skilvirkri 

hjálp sviðsmanns við tengingar og uppsetningar á sviðinu gekk dagskráin áfallalaust fyrir sig 

og búnaður virkaði allur sem skyldi.  

 

Dagskrá og flutningur hljóðkerfis að Fiskmarkaði  
 

Flutningurinn á kerfinu frá útisviðinu inn í Fiskmarkaðinn tókst mjög vel. Að verkinu komu 

ásamt hljóðmönnum, Darri Hrannar og starfsmenn áhaldahúss, Arnþór, Börkur og Kristján 

Páll. Snorra einum var á þessum tímapunkti treystandi til að flytja hátalarastæðurnar inn í 

Fiskmarkaðinn þ.e. að stjórna lyftaranum frá Hólmadrangi sem notaður var til verksins en 

einnig kom hann með bretti til að búa til svið inn í húsinu. Um það bil tvo og hálfa 

klukkustund tók að flytja hljóðkerfið og setja það saman aftur með þeim viðbótum sem þurfti. 

s.s. rafmagnspíanó fyrir kvennakórinn, karókíspilara  og öðrum búnað vegna söngkeppni 

barna og dagskrárinnar í heild.  

Samkoman í Fiskmarkaðnum byrjaði nokkuð tímanlega og allt gekk mjög vel fyrir sig 

og skiluðu öll dagsskráratriði sér mjög vel hvað hljóð varðar. Huga hefði  þurft að því að loka 

sviðið og þar með hljóðkerfið af með öryggisborða þar sem samkomugestir þrengdu verulega 

að öllum búnaði og gengu svo langt að nýta sér ýmsar leiðir bakvið sviðið og hljóðkerfið um 

leið og traðkað var á viðkvæmum snúrum og öðrum búnaði sem telja má lukkulegt að sloppið 

hafi óskaddaður. Þessu var að nokkru leyti reddað með bandi eftir að samkoman hófst en það 

kom ekki í veg fyrir átroðning gesta og að fólk nýtti sér þessar leiðir til að komast um húsið ef 

það kaus svo. Einnig leyfðu gestir sér að leggja frá sér kaffibolla og kökudiska ofan á 

viðkvæma hátalara sem hefðu einfaldlega orðið fyrir miklu tjóni og skemmdum ef vökvi hefði 

farið niður á þá, enda um viðkvæman  rafmagnsbúnað og efni í hátölurum að ræða. Auk þess 

að loka svæðið af þyrfti að fá til starfa gæslumenn. Tryggja hefði þurft miklum fjölda 

keppenda betri aðstöðu meðan þeir biðu eftir því að koma fram eða að flutningi loknum í stað 

þess að vera hver innan um annan þveran, snúrur og annan viðkvæman búnað. Besti kosturinn 

að mínu mati er að flytja vagninn og láta hann standa meðfram bryggjunni og snúa opinu að 

fiskmarkaðsdyrunum. Þannig verður plássið mun meira og öll uppsetning á kerfinu í grunninn 

einfaldari, auk þess sem tryggt er að atriði sjást vel af vagninum. Hljóðmixer getur verið innan 

við dyrnar beint á móti vagninum eða aftur í sendlabíl þannig að ekki þarf að flytja 

hljóðmannsskúr. Samkomunni í Fiskmarkaðnum lauk um klukkan 22:30 og var gengið frá 

kerfinu með það í huga að það yrði fjarlægt á sunnudeginum.  

 

Tónleikar Jóns Halldórssonar 

 

Þegar búið var að gera kerfið klárt í Fiskmarkaðnum var fyrst farið í Félagsheimilið og gengið 

frá hljóðkerfinu sem notað var á diskótekinu á föstudagskvöldið. Síðan var farið í Braggann 

og sett upp hljóðkerfi fyrir tónleika Jóns Halldórssonar. Fengið var og sótt hljóðkerfi í eigu 

Bjarna Ómars og Stefáns Jónssonar sem innihélt LEM botn, tvo Behringer toppa, 18 rása 

mixer,  míkrafón, snúrur og standa. Sett var upp fast hljóð sem náðist mjög gott og var gengið 

frá því í samráði við Jón. Jón var mjög sáttur og þakklátur með hljóðið en einn hljóðmaður 

var til taks alla tónleikana. Eftir tónleika var kerfið tekið saman en snúrur og smáhlutir 

fjarlægðir en þessu lauk um klukkan 01:00.  

 

Sunnudagurinn 4. júlí  
 

Frágangur á hljóðkerfum 

 

Hafist var handa við að ganga frá um klukkan 16:00. Byrjað var á stóra kerfinu í 

fiskmarkaðnum. Fengnar voru tuskur og þrifefni hjá Óskaþrif ehf. og allur búnaður sem notast 

var við í Fiskmarkaðnum þrifin hátt og lágt s.s.  hátalarar, snúrur og kapplar.  Það sama var 

gert við allan annan búnað sem fenginn var að láni eða leigu þessa daga. Búnaðurinn var 

sóttur hingað og þangað um bæinn eða þar sem hann var að finna en við skilin var borið 

saman við tékklista þannig að tryggt væri að allur búnaður skilaði sér á réttan stað. 

Hljóðmönnum til halds og trausts við þennan frágang voru Einar Friðfinnur og Darri Hrannar 

auk Arnþórs Jónssonar. Farið var með hljóðkerfi Strandabyggðar í Félagsheimilið þar sem 

það er geymt. Að síðustu var gengið frá dóti í skólanum og lauk frágangi eftir hátíðina um 

klukkan 20:00.  

Við flutning á kerfinu og tengingu þess á Fiskmarkaðnum kom fram lítilsháttar 

sambandsleysi í einum botni sem senda þarf í viðgerð og hefur hann verið sendur nú þegar til 

seljanda kerfisins sem ætlar að yfirfara hann samkvæmt bilanalýsingu. Nú hefur allt 

hljóðkefið skilað sér og höfum við Bjarni Ómar tekið að okkur að ganga endanlega frá kerfinu 

og prófa þann búnað sem hefur bæst við til að tryggja að kefið sé í fullkomnu ástandi.  

 

Til umhugsunar vegna hljóðkerfismála 

 

Miklar breytingar urðu á umfangi þess að sjá um hljóð á hátíðinni miðað við það sem gert var 

ráð fyrir í upphafi. Að þessu sinni var mögulegt að koma til móts við þær þarfir sem upp 

komu sem er mjög gott mál en jafnframt er ljóst að það er ómögulegt fyrir okkur tvo sem 

stóðum að hljóðkerfismálum að standa undir þessu án aðstoðar. Í því ljósi er óhætt að segja að 

starfsmenn Áhaldahússins sem hjálpuðu til við öll aðföng og flutninga hafi gert gæfumuninn 

auk þeirrar miklu aðstoðar sem Einar Friðfinnur og Darri Hrannar frá Vinnuskólanum skiluðu 

af sér. Án þessarar hjálpar er ekki víst að framkvæmdin eins og hún var hefði hreinlega getað 

gengið upp.  

Benda má á að flutningur á aðalhljóðkerfinu af útisviðinu og inn í Fiskmarkaðinn er 

bæði tíma- og mannaflsfrekt fyrirbæri og líklega má spara einhverja fjármuni ef flutningurinn 

er úr sögunni. Einnig má skoða hvort listamenn eigi ekki að vera sjálfbærir þegar kemur að 

hljóðkerfismálum (minni viðburðir) til að draga frekar úr kostnaði. Þetta þarf þó ekki alltaf að 

vera raunin þar sem listamenn geta orðið mjög dýrir komi þeir með hljóðkerfi með sér. Huga 

þarf að því hvernig á að reikna þetta inn í kostnað við komu tónlistarmanna.  

Að öðru leyti vil ég þakka fyrir mig og vona að sá þáttur Hamingjudaga sem sneri að 

hljóði og þjónustu okkar Bjarna við listamenn á hátíðinni hafi verið með fullnægjandi hætti. 

Að lokum vil ég taka fram að það er mál manna, og ekki síst þeirra listamanna sem komu að 

hátíðinni, að hljóðkerfið sem Strandabyggð hefur nú eignast standist tækni- og gæðakröfur 

sem íslenskir listamenn geta gert um slík hljóðkerfi. 

  

Daníel Birgir Bjarnason 
Miðtúni 11 
51Ö Hólmavík 

Jón Halldórsson, áhugaljósmyndari, tónlistarmaður og fráfarandi 
menningarmálanefndarmaður 

Ég sem nefndarmaður í Menningarmálanefnd sem kom að Hamingjudögunum 
og skipulagningu þeirra árið 2010,  nokkur orð um Hamingjudagana og hvernig 
tókst til með þá. 

Í stuttu máli þetta. DEEP PURPLE TRIBUTE tónleikarnir í Bragganum á fimmtudeginum tókust 
frábærlega vel, góð sveit og Bragginn fullur og vel það, og ekki var verra að í þessari sveit var og er 
heimamaður Jón Ingumundarson, meira af þessu líkt.  

Föstudagurinn var góður, Raddbandalag Reykjavíkur eru örugglega góðir fyrir þá sem kunna að meta 
kóra, ég er ekki einn af þeim, útkoman la la, Svavar Knútur er snillingur og er bestur einn og sér. 
Kópnesið var gott, setningarræðan var svolítið út á túni. En Gísli Einarsson og Rögnvaldur Gáfaði voru 
skrambi góðir og fyndnir, ég vil fá þá aftur. 

Varðeldurinn heppnaðist vel þó að Kári gamli hafi blásið köldum vindum á Hamingjugesti. 
Þyrlaflokkurinn eða 3 af 5 Gunnlaugur, Gunnar og Guðmundur voru góðir og eru það, ég legg það til 
við Menningarmálanefnd sem ræður för næstu 4 árin að koma þeim tilmælum til Þyrlaflokksins að þeir 
komi til baka og haldi næsta Hamingjuball á Hamingjudögum 2011, þessi gamla hljómsveit sem var 
vinsæl hvert sem þeir fóru á árum áður, myndi soga að sér fólk til okkar fögru Stranda. 

Laugardagurinn. Ég fór um ca kl 12.00 til að kanna hvernig Hamingjuhlaupurunum gengi að hlaupa 
upp Gautsdalinn og yfir toppinn og ofan í Arnkötludalinn, það voru bara 5 hlauparar sem hlupu 
Hamingjuhlaupið í ár, frekar dræm þátttaka og sömuleiðis var það bara ég að ég held sem fór á móti 
hlaupurunum, en Sólrún Jónsdóttir kom reyndar á móti þeim útfyrir Skeljarvíkina eða svo, þetta er 
frábær skemmtan sem hægt er að lyfta svolítið á hærra plan, auglýsa þarf þetta betur. 

Klifstún tókst nokkuð vel, og ræðuhöld/hald held ég að það passi ekki vel í svona útiskemmtun, og 
sömuleiðis er ég komin á þá skoðun að ef á að veita einhverjum viðurkenningu/ar þá sé betra að gera 
það á öðrum dögum en þessum, til dæmis 1 maí eða 17 júní, mín skoðun. Annað var nokkuð ágætt 
held ég, en einhver tæknivandarmál voru til staðar, enda var þarna nýtt hljóðkerfi vígt í þessum fagra 
hvammi. 

Í Fiskmarkaðnum var undirritaður með Ljósmyndasýningu sem heppnaðist vel og vonandi verður 
framhald af því.Hnallþóruhlaðborðið var frábært, fullt af tertum en húsið of lítið fyrir allt það fólk sem 
þar kom, fáir gátu snúið sér við og eða fóru ekki frá borðum, þannig að það var stór hópur sem fékk 
engar tertur og ég var einn af þeim.  

Tilmæli, fyrir næsta Hnallþóruhlaðborð 2011 verður að redda útitjaldi og setja það við útidyr 
markaðarins, veðurfar á Ströndum er ekki treystandi.Mesti feillinn á Hnallþóruhlaðborðinu eða um 
kvöldið þegar börnin voru að stíga á stokk er það að þau sáust ekki, samt voru þau upp á tveimur 
brettum, þau áttu að vera upp á svölum sem var ekkert mál og engin hætta á einu eða neinu, og þessi 
dagskrá var talsvert of löng, sem skapaði önnur eða annað vandarmál síðar.Það mættu 35 á tónleika 
hjá Geirmundi á Kaffi Riis, tímasetning óskiljanleg hjá honum vegna atriða sem voru í Fiskmarkaðnum. 

Tónleikar Jóns á Berginu í Bragganum töfðust vegna tafa í Fiskmarkaði sem var hábölvað, þannig að 
tónleikarnir byrjuðu rétt fyrir kl 23.00. En Bragginn fylltist af fólki og sumir stóðu og aðrir snéru frá, 
Bragginn sagði bara ég get ekki tekið við fleirum gestum, sorrí. Ballið með Hraun. Ég kíkti á það á milli 
kl 01 til 02.30, það var talsvert margt á ballinu, en ég kann ekki að meta þá tónlist sem Hraun 
spilar.Þetta var mín skýrsla um Hamingjudagana 2010, sem ég komst yfir að sjá og fylgjast með.  

Auðvitað er hægt að gera betur, en hvernig þá er alltaf stóra spurningin. Í stuttu máli heppnuðust 
Hamingjudagarnir bara nokkuð vel þó að Kári kuldaboli hafa látið kræla á sér með leiðindar blástri. En 
ég vil þakka Menningarmálanefnd fyrir gott samstarf á þeim 4 árum sem ég hef starfað með henni, og 

ekki síst vil ég hrósa Kristínu S. Einarsdóttur framkvæmdastjóra Hamingjudaga 2010 fyrir góða 
samvinnu og alla þá tölvupósta sem hún hefur sent mér og öllum hinum, og ég hef reynt að svara 
þeim flestum. En ég vona að Sveitarstjórn Strandabyggðar haldi áfram að leggja aura í 
Hamingjudagana og geri það enn frekar næstu árin. Allt fé sem er lagt í svona hátíðir kemur til baka, 
spurningin er sú hvenær kemur það til baka? Er það um leið? Eða síðar, það er ekki vitað, eins er það 
með veðurfarið, allir vilja fá sól og hita og margt fólk, við vitum það mun koma að því, það er bara 
hvenær. 

Takk fyrir mig. 

Með bestu kveðjum. 

Jón Halldórsson  

Fyrrum Menningarmálanefndarmaður Strandarbyggðar 2006 til 2010. 

Hólmavík. 

Úlfar Hentze Pálsson ritari Björgunarsveitarinnar Dagrenningar 

 

Ókomið en væntanlegt 
 

Ragna Kristmundsdóttir, dómnefndarkona og sumarhúsaeigandi 

Komdu sæl! 

Ég var á setningarhátíðinni og skemmti mér konunglega, einnig var kvöldskemmtunin bara 

góð. Fannst kanski söngkeppnin heldur of löng og hugsa um forkeppni ef svona margir 

keppendur verða næst. Fyrir minn smekk eru fimm keppendur hámark á svona kvöldi. Ég 

dáðist að öllum sem bökuðu kökur á borðið og það er einstakt hvað þátttakan var góð og allar 

kökurnar fallegar. Það er mikil vinna sem liggur að baki svona hátíð og vita þeir það best sem 

í skipulagningunni standa. 

Gangi ykkur vel og takk fyrir skemmtunina. Kv Ragna 

 

Jóhanna Hreinsdóttir íbúi og skreytingarstjóri í rauða hverfinu 

 
Sæl!  
 
Ég vil byrja á að óska þér og öðrum sem stóðu að Hamingjudögum til hamingju 
með velheppnaða h átíð. Heilt á litið fannst mér hátíðin fara vel fram og 
margar skemmtilegar nýjungar teknar upp í ár t.d.  
hverfisgöngurnar.  
 
En sem skreytingarstjóri rauða hverfisins þá hef ég aðallega eitt um málið að 
segja. Það er alveg ljóst að það er þörf fyrir að ha fa skreytingarstjóra í 
hverju hverfi en mitt persónulega álit er að val á mannskapi í það hlutverk 
verið að liggja fyrir töluvert fyrr. Tvær vikur (eftir hverfisfundina) er 
frekar knappur tími ef brydda á upp á einhverjum nýjungum í skreytingum. Því 
fyrr þ ví betra, jafnvel apríl/maí.  
Hverfissúpur og hverfisganga er skemmtileg nýjung sem nauðsynlegt er að halda 
áfram.  
 
En hvað aðra þætti varðar þá langar mig að benda aðeins á eitt. Að flytja 
söngvarakeppni barna af hátíðarsvæðinu að deginum til var góð breyt ing en ég 

tel þó að betra sé að hafa hana sem sérstakan viðburð en ekki sem hluta af 
kvöldskemmtun. Þátttaka í keppninni í ár var góð (sem er auðvitað hið besta 
mál) en fyrir marga er þetta ekki mikil skemmtun í svona langan tíma eins og 
raunin var í ár. A ð hafa söngvarakeppni barnanna sem sérstakan viðburð t.d. 
eftir skemmtunina á hátíðarsvæði að deginum væri að mínu mati mun gáfulegra 
því þá geta þeir sem hafa áhuga á að hlusta mætt þangað en aðrir geta sinnt 
öðru á meðan. Mér þótti svolítið leiðinlegt hv að til dæmis voru margir farnir 
þegar Kristján, Hlíf og Sabba og Kvennakórinn sungu á laugardagskvöldinu.  
 
Vonandi kemur þetta að einhverju gagni  
Ef óskað er eftir frekara áliti þá endilega hafið samband  
Með kveðju Jóhanna Hreins  

 

Sveitarstjórn Strandabyggðar 

Heil og sæl  

 
Beiðni um umsögn sveitarstjórnar um Hamingjudaga var tekin fyrir á fundi sveitarstjórnar 13. júlí. Þar var 

eftirfarandi bókun samþykkt samhljóða:  

 

„Lagt er fram erindi frá Kristínu S. Einarsdóttur framkvæmdastjóra Hamingjudaga þar sem 

óskað er umsagnar frá sveitarstjórn um hátíðina. Sveitarstjórn óskar framkvæmdastjóra, 

Menningarmálanefnd og íbúum öllum hjartanlega til hamingju með vel heppnaða 

Hamingjudaga. Jafnframt þakkar sveitarstjórn framkvæmdastjóra fyrir vel unnin störf og 

hvetur alla sem erindið fengu til að senda umsagnir og svör.“ 
 

Bestu kv. Jón Jónsson, 

varaoddviti Strandabyggðar 

Steinar Ingi Gunnarsson, framkvæmdastjóri HSS 2010 

Polla og pæjumót HSS fór fram á Skeljavíkuvelli, laugardagsmorguninn 3. júli. Þetta var í 

fyrsta skipti sem HSS heldur barnamótið þessa helgi en Bikarkeppni karla hefur árlega farið 

fram þessa sömu helgi. Mæting var léleg og voru einstaka iðkendur sem komu utan að og 

voru ekki í Geislanum. Foreldrar létu sig þó hafa það að fara út í vindinn og eiga stund með 

krökkunum og hvetja þau áfram. Mótið fór vel fram og allir skemmtu sér vel. 

Eina sem hægt er að setja út á mótið er hversu fáir iðkendur komu, þetta var eins og áður 

sagði, í fyrsta skipti sem þetta er haldið á þessari helgi og kannski voru foreldrar ekki 

meðvitaðir um það að krakkarnir þeirra máttu koma keppa fyrir hönd síns félags. Einnig gæti 

það vel verið að foreldrar hafi einfaldlega ekki nennt með krakkana sína á mótið eða fundist 

þetta of snemmt.. hver veit ? 

Lokaorð 
 

Þrátt fyrir að undirrituð telji heildarundirbúning og framkvæmd Hamingjudaga 2010 hafa 

gengið vel fyrir sig er aldrei einfalt að skipuleggja viðburð sem þennan. Ég tel líka sýnt að 

þrátt fyrir að engin stór áföll eða uppákomur hafi orðið sé eitt og annað sem betur mætti fara. 

Það eru til að mynda nokkur vonbrigði að talsvert skyldi vanta upp á að fjárhagsleg markmið 

næðust, en hvetur til frekari dáða og jafnframt umhugsunar um hvort framlag sveitarfélagsins 

til hátíðarinnar sé raunhæft. Aðrir myndu eflaust hugsa hvort sveitarfélagið eigi yfirhöfuð að 

veita framlag til verkefna af þessu tagi. Það er þó ánægjulegt að sjá jákvæð og málefnalegt 

viðbrögð þeirra sem skiluðu áliti sínu til að meta hátíðina.  

 Að mínu mati væri skoðandi í framtíðinni að fleiri kæmu að framkvæmdastjórn 

hátíðarinnar, þó alltaf verði að vera verkefnastjóri sem ber ábyrgð umfram aðra. Það dregur úr 

sköpunargleði og frumkvæði að vera einn á báti við verkefni af þessu tagi. Ég legg til að þetta 

verði skoðað sem fyrst þannig að hægt verði að ráða framkvæmdastjóra/framkvæmdastjórn á 

haustdögum eða í síðasta um áramót. Mig langar líka til að minnast á þau áform 

Fræðslumiðstöðvar Vestfjarða, ef til vill í samvinnu við Menningarráð Vestfjarða, að halda 

námskeið í viðburðastjórnun á Vestfjörðum á vorönn 2011. Slíkt námskeið held ég að myndi 

nýtast framkvæmdastjóra Hamingjudaga afar vel og til að hann eigi kost á að sækja sér slíka 

fræðslu væri ákjósanlegt að ganga snemma frá ráðningunni. 

 Ég hvet Menningarmálanefnd til að halda áfram sínu góða starfi og ræða skipulega 

hvernig til hefur tekist með Hamingjudaga hingað til og hvaða stefnu eigi að móta til 

framtíðar. 

 Ég vil að lokum þakka öllum sem ég hef átt samskipti og samstarf við vegna 

Hamingjudaga 2010. Framkvæmdastjórn Hamingjudaga er eitt það lærdómsríkasta og 

skemmtilegasta verkefni sem ég hef tekið mér fyrir hendur á starfsævinni og er ég þakklátt 

fyrir að hafa fengið tækifæri til að bæta því í reynslubankann.  

 

Kristín Sigurrós Einarsdóttir

Dagskrá Hamingjudaga 2010 

Fimmtudagur 1. júlí 

Kl 13:00-17:00 Kassabílasmiðja við Handverkshús Hafþórs. 

Kl 21:00-23:30 Deep purple tribute í Bragganum. Stórtónleikar með frábærum 

tónlistarmönnum. Miðaverð kr 1.500.- 

Föstudagur 2. júlí 

Kl 13:00-17:00 Kassabílasmiðja við Handverkshús Hafþórs. 

Kl 18:00-20:00 Ljósmyndasýning Brynju Bjarnfjörð opnuð í gamla fiskmarkaðnum 

(Furuvöllum) 

Kl 18:00-21:00 Hlaðborð á Café Riis. Fjölbreyttir fiskréttir. 

Kl 20:00-21:30 Furðufataball fjölskyldunnar í Félagsheimilinu (fyrir 0-100 ára). DJ Darri 

og Einar sjá um fjörið. 

Kl 20:00-21:30 Svavar Knútur og Raddbandafélag Reykjavíkur, undir stjórn Steingríms 

Þórhallsonar,  

 með tónleika í Bragganum..  

Kl 22:00-00:30 Setningarathöfn Hamingjudaga í fjörunni við Kópnes: 

 „Hamingjan sanna” - Jón Jónsson á Kirkjubóli ávarpar samkomuna. 

 Gísli Einarsson og Rögnvaldur gáfaði hjálpa gestum að höndla hamingjuna með 

almennu uppistandi. 

 Laglausi kórinn verður formlega stofnaður með tilheyrandi hamingjutónum og 

inntökupróf framkvæmd. 

 Fjöldasöngur við hamingjueldinn, við undirleik Gulla Bjarna og Gunnars 

Jóhannssonar.  

Kl 23:00-03:00 Bjarni Ómar og Stebbi leika fyrir dansi á Café Riis.  
 

Laugardagur 3. júlí 

Kl 10:30-11:30 Polla- og pæjumót HSS á Skeljavíkurgrundum. 

Kl 10:45-14:00 Hamingjuhlaupið.  

 Stefán Gíslason leggur upp frá vegamótum Vestfjarðarvegar (60) og Djúpvegar 

(61) við Ingunnarstaði.  
 Öllum velkomið að slást í för, alla leið eða hluta úr leiðinni.  

 Tímaáætlun liggur frammi á Upplýsingamiðstöðinni á Hólmavík og á 

www.strandabyggd.is/hamingjudagar 

Kl 12:30-13:30 Kassabílarallý í Höfðagötu, við Handverkshús Hafþórs skráning á staðnum. 

Kl 13:00-14:00 Trommuhringur undir stjórn Arnars S. Jónssonar. Mæting á Vitabraut 21.  

 Gestir geta komið með hvaða ásláttarhljóðfæri sem er, en einnig verða hljóðfæri á 

staðnum.  

 Leitað að hinum eina sanna hamingjutakti.  

Kl 13:00-18:00 Ljósmyndasýning Brynju Bjarnfjörð opin í gamla fiskmarkaðnum 

(Furuvöllum) 

Kl 14:00 Útiskemmtun á Klifstúni - Svavar Knútur kynnir dagskrána 

     Stefán Gíslason lýkur Hamingjuhlaupinu  

     Ávarp oddvita Strandabyggðar, Jóns Gísla Jónssonar 

     Hamingjulagið 2010 flutt (Ásdís Jónsdóttir, Hlíf Hrólfsdóttir, Salbjörg 

Engilbertsdóttir) 

          Menningarverðlaun Strandabyggðar afhent í fyrsta sinn 



52 

 

 Börn sveitalúðans með tónlistaratriði (Friðrik Smári, Anna Lena, Agnes og Vilhjálmur 

Jakob) 

 Slippur og snauður skemmta börnum á öllum aldri 

 Kathrina úr SEEDS hópnum syngur og spilar á gítar 

 Eyrún Eðvalds syngur 

          Jón Víðis töframaður 

          Slippur og snauður skemmta börnum á öllum aldri 

          Árdís Rut Einarsdóttir syngur 

          Götuleikhús SEEDS hópsins 

 Jón Víðis töframaður töfrar viðstadda upp úr skónum 

Kl 14:00-18:00 Vinnustofa Einars Hákonarsonar listmálara opin fyrir gesti og gangandi. 

Kl 16:00-17:00 Brúðuleikhúsið Dúkkukerran sýnir Þjóðbrók í Hlein. 

Kl 18:00-21:00 Hlaðborð á Café Riis. Íslenskt þema: lambakjöt, kótilettur, fiskréttir og margt 

fleira. 

Kl 20:30-22:30 Geirmundar tónleikar og söngkvöld á Café Riis. Miðaverð kr 1.500.- 

Kl 20:30-21:00 Hamingjugöngur úr hverju hverfi: gulir mæta við kirkjuna, rauðir efst á 

Hafnarbraut, appelsínugulir      við Grunnskólann og bláir við 

Kvenfélagshúsið. Gengið verður að hátíðarsvæði við bryggjuna. 

Kl 21:00-22:30 Hnallþóruhlaðborð og Hamingjutónar - Kristinn Schram kynnir dagskrána 

 Verðlaun veitt fyrir hnallþórur 

 Verðlaun veitt fyrir hamingjuskreytingar 

 Söngkeppni barna 

 Vísnavinirnir Kristján, Sabba og Hlíf spila og syngja 

 Kvennakórinn Norðurljós syngur 

 Laglausi kórinn kemur fram í fyrsta sinn 

 Verðlaun veitt fyrir hnallþórur  

Kl 22:30-24:00 Jón á Berginu með tónleika í Bragganum. Aðgangur ókeypis. Tilvalin 

upphitun fyrir dansleikinn! 

Kl 23:00-03:00 Hamingjudansleikur með hljómsveitinni Hraun í Félagsheimilinu á 

Hólmavík. 16 ára aldurstakmark. 

Sunnudagur 4. júlí 

Kl 09:30-11:00 Morgunganga um Hólmavík með Jón Alfreðssyni, lagt upp frá 

Félagsheimilinu og endað við kirkjuna. 

Kl 11:00-12:00 Léttmessa í Hólmavíkurkirkju. Sr. Sigríður Óladóttir messar. 

Kl 12:00-13:00 Svavar Knútur og Siggi Atla með þjóðsagnaskemmtidagskrá fyrir börn í 

Galdrasýningunni. 

Kl 12:00-18:00 Ljósmyndasýning Brynju Bjarnfjörð opin í gamla fiskmarkaðnum 

(Furuvöllum) 

Kl 12:00-17:00 Hamingjumót Hólmadrangs í golfi á Skeljavíkurgrundum.                  

 Vegleg verðlaun fyrir þátttöku og fyrir efstu sætin. Skráning á staðnum.   

Kl 13:00-18:00 Furðuleikar í Sauðfjársetrinu í Sævangi (12 km frá Hólmavík). 
 Óvenjuleg íþróttahátíð fyrir alla fjölskylduna, trjónufótbolti, öskurkeppni, skítkast o.fl.   

Kl 13:00-18:00 Kaffihlaðborð í Kaffi Kind í Sævangi. 

Kl 14:00-18:00 Vinnustofa Einars Hákonarsonar listmálara opin fyrir gesti og gangandi. 

Sýningar víðs vegar um bæinn: 
 

Ljósmyndasýning Brynju Bjarnfjörð í gamla Fiskmarkaðnum (Furuvöllum). 

Ljósmyndasýning Jóns Halldórssonar í Fiskmarkaðnum. 

Stefnumót á Ströndum, atvinnumála og menningarsýning, opin alla dagana kl 9-21 í 

Íþróttamiðstöðinni. 

Vatnslitamyndir Dóru Kristínar Halldórsdóttur í Handverkshúsi Hafþórs. 

Vinnustofa Einars Hákonarsonar listmálara opin laugardag og sunnudag kl 14-18 í 

Lækartúni 23. 

Vorsýning Leikskólans Lækjarbrekku opin kl 9-21 alla dagana í Íþróttamiðstöðinni. 

Önnur afþreying í boði á Hamingjudögum:  

 
Galdrasýningin á Hólmavík opin frá kl 10:00-18:00 alla dagana. 

Golfvöllurinn á Skeljavíkurgrundum. 

Mótókrossbrautin við flugstöðina. Miðasala í Söluskála N1. 

Sagnatjald Leikfélags Hólmavíkur kl 15:00-16:30 í gamla Fiskmarkaðnum (Furuvöllum).  

Sauðfjársetur í Sævangi opið frá kl. 12:00-18:00 alla dagana. 

Skátaleiktæki á túninu við Galdrasýninguna. 

Sundlaugin á Hólmavík, heitir pottar og buslulaug. Opið alla daga kl 9:00-21:00. 

Gátlisti til áhaldahúss 

Minnislisti vegan Hamingjudaga 2010 ï uppfært 1.júlí 

Verkefni: Hvenær? Ábmaður: 

Sölutjöld á svæðið Laugardagsmorgni  

Hljóðkerfi á svæðið  

(aðstoð við hljóðmann) 

Laugardagsmorgni Bjarni og Daníel 

Et.v Einar og Darri til aðstoðar 

Tæma ruslatunnur á 

opinberum svæðum 

 Sorpsamlagið? 

WC þrif í kirkju og 

vigtarskúr 

 Óskaþrif 

Flutningur borða fyrir 

sölutjöld og 

kökuhlaðborð 

1 borð fyrir hvert tjald og 1-2 stólar 

fyrir hvert 

Áhaldahús-starfsmaður á vakt 

Rafmagn fyrir sölutjöld 

Og fá lánaða töflu 

Föstudagur Áhaldahús-starfsmaður á vakt 

Aukarafmagn á 

tjaldsvæði 

Er í vinnslu? Áhaldahús 

Eftirlitsferðir í flugstöð ef 

þarf 

Ca. 4 tíma fresti Björgunarsveit/ Óskaþrif 

Festa upp blómakröfur 

Líklega sleppt-annað í 

staðinn? 

Ath hvort hverfin vilja þær? 

Skoða á hverfafundum 

 

Setja  upp fána á 

Hafnarbraut 

Miðvikudagur  Áhaldahús 

Flytja sölutjöld og borð af 

svæðinu 

Laugardagskvöld eftir 

kökuhlaðborðið 

Áhaldahús-starfsmaður á vakt 

Aukaþrif á salernum 

tjaldsvæði?? 

 Óskaþrif 

Flytja hljóðskúr (Sigga 

Marra) á svæðið 

Föstudagur/laugardagsmorgun Áhaldahús 

Flytja vagn (og þrífa!) 

Strandafraktar á svæðið 

Föstudagur/laugardagsmorgun Áhaldahús 

Setja skiltið fyrir 

tjaldsvæðið í flugstöðinni 

Sem fyrst! Áhaldahús 

Hengja upp veifur sitt 

hvoru megin við 

Klifstúnið (eru í félagsh) 

Sem fyrst! Áhaldahús 

Setja bretti/kör eða búkka 

með fjölum ofan á 

meðfram veggjum í 

fiskmarkaði 

Föstudag eða laugardag (engin 

löndun eftir) 

Áhaldahús 

Græja litla palla úr 

brettum við Kópnes og í 

fiskmarkaði 

Þarf að vera tilbúið föstudag kl 22 

við Kópnes og laugardag kl 21 í 

fiskmarkaði 

Áhaldahús 



55 

 

Brennur úr brettum sem 

hægt er að flytja til vegna 

veðurs. 

Þarf að vera tilbúin föstudag kl 20 Áhaldahús 

Setja framlenginu ef hægt 

er og tröppur við vagninn 

Þarf að vera tilbúið laugardaginn kl 

13 

Áhaldahús 

Setja aukapartítjöld (þessi 

gömlu) einhvers staðar 

þannig að folk geti leitað 

skjóls??? 

Þarf að vera tilbúð laugardaginn kl 

13 

Áhaldahús 

Rammi með 

byggingarplasti á 

Kópnesi þannig að ekki 

rigni á skemmtikraftana?? 

Þarf að vera tilbúið föstudaginn kl 

20 

Áhaldahús 

Blómakörfur og fánar á 

Hafnarbraut 

Sem fyrst  

Skilti um ónæði á 

tjaldsvæði-á tjaldsvæði 

og við flugstöð 

Sem fyrst  

Sláttur á túni við flugstöð Sem fyrst  

 

 

Fréttatilkynning um Hamingjudaga 
Mígandi hamingja á Hólmavík! 

Laglausi kórinn, léttmessa, hamingjulaup, hnallþórur, furðuleikarnir og fiskur á 

Hamingjudögum á Hólmavík 1 – 4 júlí. 

 

Strandamenn eru ekki venjulegt fólk og því er það engin venjuleg dagskrá sem boðið verður 

upp á á Hamingjudögum Strandamanna sem haldnir verða á Hólmavík í .......sinn helgina 1. – 

4. Júlí næstkomandi. Strandamenn eru sem betur fer ekki við hestaheilsu og því setja 

hrossasjúkdómar ekki strik í reikninginn þegar þeir ætla að gera sér glaðan dag.  

Boðið er upp á gríðarlega fjölbreitta dagskrá þar sem grín og glens er í fyrirrúmi en þó fyrst 

og fremst helber hamingja enda er það vísindalega sannað að Strandamenn eru 

hamingjusömustu íbúar jarðarkringlunnar. Á Ströndum brosir hver einasti maður hringinn, og 

jafnvel einn og hálfan, hvernig sem viðrar og sama hvaða hörmungar dynja á heimsbyggðinni.  

Meðal þess sem hægt er að berja augum og taka þátt í á Hamningjudögum er kassabílasmiðja, 

Hamingjuhlaup, götuleikhús, brúðuleikhús, hnallþóruhlaðborð, söngvakeppni barnanna, 

hamingjudansleikur, léttmessa í Hólmavíkurkrikju, Furðufataball fjölskyldunnar og 

Furðuleikar Sauðfjársetursins þar sem meðal annars er keppt í kvennahlaupi, trjónufótbolta og 

fleiri stórfurðulegum íþróttagreinum.  

Þá koma fram á hátíðinni tónlistarmennirnir Svavar Knútur og Raddbandafélag Reykjavíkur, 

Hljómsveit Geirmundar Valtýssonar, hljómsveitin Hraun og Jón á Berginu. Ennfremur 

töframaðurinn Jón Víðis og tveir af undarlegustu mönnum landsins, Gísli Einarsson, 

fréttamaður og Rögnvaldur Gáfaði láta gamminn geysa í uppistandi við setningu hátíðarinnar 

á Kópnesi.  

Hvað sem öðru líður þá á það að vera líðum ljóst að hamingjan á lögheimili á Ströndum og 

það getur hver sem er sannreynt um þessa helgi. 

Meðfylgjandi er dagskrá hátíðarinnar. 

Nánari upplýsingar gefur Kristín Sigurrós Einarsdóttir, framkvæmdastjóri Hamingjudaga. S: 

8673164 

Hljóðkerfi í eigu sveitarfélagsins Strandabyggðar* (2009) 
 

( Ath að þetta kerfi (Peavey og trace)er þekkt á Akureyri var í  

Verkmenntaskólanum og keypt þaðan notað ) .  

 

2 stk Peavey botnar 700 w 1400w rms  

2 stk Trace elliot toppa r 350 w  

1 stk Peavey kraftmagnari f/botna  

1 stk Trace kraftmagnari f/toppa  

Snúrur í hljóðkerfi  

Bheringer 24 2 2  rása m innb, effectum  

Codial 50m snákur 16/4  

Crossover Bheringer 3200  

4 stk JBL EON 400 w  

2 stk Laney 100 w mon  

Peavey 4 x 150 w monitor magna rai  

16 rása Spirit folio mixer  

3 stk Shure SM 58  

4 stk Bheringer DI box  

 

Hægt er að fá aðgang að ( leigt frá Félagsmiðstöðinni Ózon  á vægu verði)  

 

2 stk Peavey UL 15 box 500 w  

2 stk Bheringer Active BA 215 400 w  

1  Studio Master mosfet 1000 Kraftamgnari  

1 stk Peavey CS 600 kraftmagnari  

1 stk Bheringer Equilizer 2 x 32 banda  

1 stk Bheringer Mixer 12 rása m/innb eff  

1 stk Bheringer Mixer 8 rása m/innb eff  

6 stk Mic standar  

2 stk Shure Sm 58  

2 stk Shure overhead  

2- 4 stk aðrir mic t.d úr Px línunni  

1 stk Shure  Þráðlaus m / SM 58  

1 stk Vox AC50 CP2 m/2x 12"  

1 stk peavey Classic 50  

1 stk Nemesis Eden bassamagnari 325 w 4 x 10  

1 stk Pearl Export með öllu / Paiste diskar  

Allar snúrur sem þarf eru fáanlegar hjá Tónskólanum og félagsmiðstöðinni.  

Geislaspilarar 3 st k 

Karókíspilari  

 

*Þessi listi var unninn af Bjarna Ómari árið 2009 og á honum er því 

væntanlega allt sem kann að hafa tapast eða eyðilagst síðan, auk þess sem 

nýkeypt hljóðkerfi er ekki  á listanum. Upplýsingar um það er líklega best 

að fá af kaupnótum og f rá Bjarna Ómari og Daníel Birgi.  

Hér fylgja líka hugleiðingar Bjarna Ómars vegna  hins nýja hljóðkerfis, sem 

framkvæmdastjóra bárust í tölvupósti 12. júlí 2010:  

 
Það er kannski eitt af því sem gleymdist í skýrslunni hjá Daníel og vert  
er að halda til haga en það er að hljóðkerfi Strandabyggðar er alls ekki  
sjálfbært til að húkka t.d. heilli hljómsveit í samband. Vonandi verður það  
þannig í framtíðinni en núna er það eingöngu útbúið þannig að það eru til  
snúrur til að tengja kerfið saman og linka það við sná k út frá aðalútgöngum  
á mixer. Aðrar snúrur sem þarf í svona dæmi t.d. á sviðinu sjálfu og  
tengibúnaði skipta tugum og birtast í allskonar stærðum og gerðum.  
Strandabyggð á 3 míkrafóna + 4 direct box. Enginn míkrafónstatíf fylgja  
kerfinu eða nauðsynlegir m íkrafónar fyrir magnara, trommur eða annað. Þess  

vegna höfum við ávallt orðið að safna saman dóti frá mér, félagsmiðstöðinni  
og Tónskólanum til að koma öllum tækjabúnaði í samband við kerfið og  
standast þær kröfur sem gerðar eru um sviðsbúnað. Þið sem hafi ð verið einna  
lengst í þessu Hamingjuvafstri eruð kannski farin að átta ykkur á þesssu  
sem ég nefni en ef áhugi er fyrir og þú ásamt menningarmálanefnd viljið að  
við útskýrum þetta betur er best að gera það yfir borðið yfir góðum  
kaffibolla.  
Ég nefni þett a sérstaklega vegna þess að í þekkingarleysi sínu heyri ég  
fólk tala þannig að það telur að nýja hljóðkerfið innihaldi ALLT sem til  
þarf og tónlistarmenninrinir geti tekið til við tónlistarflutninginn án  
þess að hafa með sér nokkuð á staðinn.  Hið rétta er að sé allt tekið saman  
sem til er á staðnum það sem Strandabyggð á, Ozon, Tónskólinn og ég  
sjálfur, í hljóðkerfi, mögnurum og búnaði getum við boðið allt sem  
tónlistarmenn þarfnast og í langflestu er um að ræða tæki sem eru PRO og  
standast hámarks gæðakröf ur.  
Nú svo er auðvitað að ganga frá því hvernig og hver fær að nota kerfið  
frítt og hvaða reglur eiga að gilda um notkun þess. Þetta hef ég þegar rætt  
við Jón og Jón. Kannski verður niðurstaðan að t.d. Grunnskólinn,  
félagsmiðstöðin og Tónskólinn hafi fría n aðgang að kerfinu en láni á móti  
dót til Hamingjudaga og þar sem þörfin er hjá sveitarfélaginu. Finnst  
reyndar hæpið ef leigja á búnaðinn til annarra en sveitarfélagsins og  
stofnana þess að fylgihlutir frá öðrum aðila fylgi með í þeim pakka. Það  
gæti kos tað svona um 500.000 að kaupa snúrur, statíf og mica til að kerfið  
sé alveg sjálfbært. En eins og Daníel sagði,"eru ekki ljósin næst og  
ristavélin á vagninn til að halda hita á listamönnunum"  
Þetta á auðvitað eftir að skýrast en ég vildi bara láta þessar  
hugleiðingar fylgja í umræðunni.  
Með bestu kveðju  
Bjarni Ómar  

Viðurkenningar vegna Hamingjudaga 2010 
 

Á öllum skjölunum má standa:  

Hamingjudagar á Hólmavík 2009 

Og einn af eftirfarandi textum á hverju skjali, sem sagt 8 skjöl alls 
1. Hamingjusamasta hnallþóran 

2. Flottasta hnallþóran 

3. Girnilegasta hnallþóran 

4. Viðurkenning fyrir best skreytta húsið 

5. Viðurkenning fyrir best skreytta hverfið 

6. Viðurkenning fyrir best skreytta fyrirtækið 

7. Viðurkenning fyrir besta slagorðið 

8. Viðurkenning fyrir flottustu fígúruna 

9. Sigurvegari í söngkeppni barna 

10. Sigurvegari í kassabílarallý 

11. Flottustu furðufötin 

12. Menningarverðlaun Strandabyggðar 2010: 

a. Verðlaun (Samstarfsverkefnið Grease) 

b. Aukaverðlaun (Sigurður Atlason) 

c. Tilnefning: Ásta Þórisdóttir 

d. Tilnefning: Jón H Halldórsson 

e. Tilnefning: Kvennakórinn Norðurljós 

f. Tilnefning: Lýður Jónsson 

g. Tilnefning: Sauðfjársetur á Ströndum 

Ath Menningarverðlaunin eru í umsjón Menningarmálanefndar en afhent á Hamingjudögum. 

 

 

Kortamerkingar vegna Hamingjudaga 2010: 
A. Mótorkrossbraut 

B. Vinnustofa Einars Hákonarsonar listmálara í Lækjartúni 23 

C. Brottför í göngutúr  

D. Tjaldsvæði og dansleikur á laugardagskvöldi 

E. Ljósmyndasýning Brynju Bjarnfjörð og sagnatjald Leikfélagsins í gamla fiskmarkaðnum 

(Furuvöllum) 

F. Hnallþóruhlaðborð og hólmvískir hamingjutónar í nýja fiskmarkaðnum 

G. Útiskemmtun og sölutjöld 

H. Leiktæki á túninu við Galdrasýninguna 

I. Varðeldur og uppistand Gísla Einars og Rögnvaldar gáfaða við Kópnes 

(Notað var kort sem Ómar Smári Kristinsson teiknaði árið 2008 en er farið að þarfnast 

uppfærslu) 

Sölubásar 2010: 
 

1. Lions-þurfa rafmagn og gott pláss 

2. Gunna Sigga með skartgripi 

3. Jón Víðis með blöðrudýr-þarf ekki rafmagn 

4. Geislinn með blöðrur og nammi 

5. Hamingjudagar og Ásdís Jóns með disk, boli og blöðrur, DVD úr skólanum o.fl. 

6. Jóhanna í Árnesi með Strandasilfur 

7. Grillvagninn með eitt tjald við vagninn. S 6928974 

8. Hugsanlega Halldór með heilsuvörur (mætti ekki) 

9. Grétar eða Erlingur með candyfloss-mætti ekki* 

 

*Einn bættist við og fékk sér söluborð að framkvæmdastjóra forspurðum, sem hefði ekki 

gengið upp hefðu allir mætt sem ætluðu sér. 

 


